
КъБР-м и Iэтащхьэ КIуэкIуэ Казбек 
къэрал дамыгъэхэр яритащ дзэ Iуэху хэ-
хам хэт зауэлIхэм.

УРЫСЕЙ Федерацэм и Президентым и 
унафэкIэ дзэ къалэныр щагъэзащIэм лIы-
гъэ, хахуагъэ, псэемыблэжыгъэ къызэра-
гъэлъэгъуам папщIэ дамыгъэхэр иратащ: 
ЛIыхъужьыгъэм и орденыр - Атаев Ильяс, 
«И лIыгъэм папщIэ» медалыр - Лий Наурыз, 
«И хахуагъэм папщIэ» медалым и етIуанэ 
нагъыщэр - Кушнин Максим, Лунев Иван, 
Лысенкэ Александр, Шамурзаев Батай, 
Шахбабаев Марат, Хъалил Аслъэн сымэ. 
Иджыри зауэлIитIым - Къуэжакъ Алимрэ 
Дурсунов Индрисрэ «И хахуагъэм папщIэ» 
медалхэр хуагъэфэщащ, ауэ ахэр дзэ Iуэху 
хэхар щекIуэкI щIыпIэм нэхъапэкIэ зэра-
гъэзэжам къыхэкIыу зэIущIэм кърихьэлIа-
къым.

Республикэм и Iэтащхьэм къыхигъэщащ 
дамыгъэхэр зыхуагъэфэщахэм я нэхъыбэр 
езыхэм яфIэфIу къэралым къулыкъу хуэ-
щIэным зэрыпэрыхьар. «Абы мыхьэнэшхуэ 
иIэщ. ЩытыкIэр зыхуэдэр, жэуаплыныгъэр 
зыхэфщIэу апхуэдэ лъэбакъуэр фчащ, абы 
къегъэлъагъуэ фи гуащIэр зэрыиныр», 
къыхигъэщащ КIуэкIуэ Казбек.

ЩIыналъэм и УнафэщIым республикэм 
щыпсэухэми езыми къыбгъэдэкIыу Хэкум     
и хъумакIуэхэм ехъуэхъуащ я дамыгъэхэм 
 папщIэ, фIыщIэ псалъэхэр яхужиIащ ап-
хуэдэ зауэлIхэр зыгъэса адэ-анэхэм. «УФ-м 
и Президент Путин Владимир къызэры-
хигъэщащи, Америкэм и Штат Зэгуэтхэр, 
КъухьэпIэр зи телъхьэ неонацизмэмрэ ра-
сизмэмрэ, Iеймрэ дэкъузэныгъэмрэ пэщIэ-
тыр, пэжымрэ захуагъэмрэ я щхьэщыжа-
кIуэр фэращ», - жиIащ республикэм и Iэ-
тащхьэм. 

КIуэкIуэ Казбек зэIущIэм щыжиIэжащ 
Атаев Ильяс зэрихьа лIыхъужьыгъэр. «Рес-
публикэм и цIыхухэр иригузавэу кIэлъып-

лъащ Ильяс и Iуэхур къызэрекIуэкIым. «Ах-
мат» гуп щхьэхуэм хэт и ныбжьгъухэр щIы-
гъуу ар бийм къаухъуреихьауэ щытащ икIи 
жэщитху-махуитху зэхэуэ гуащIэхэм хэтащ. 
Абыхэм яхузэфIэкIащ бийм хэщIыныгъэ 
 хъарзынэ ирату къаIэщIэкIын. Ильяс уIэ-
гъэшхуэ игъуэтащ, ди жагъуэ зэрыхъунщи, 
абы и нэхэм ямылъагъуж хъуащ. Ауэ игурэ 
и псэрэ фIэкIуэдакъым. Ари лIыхъужьы-
гъэшхуэщ.

Апхуэдэ къарурщ, IуэхущIафэхэрщ ди 
 нэхъыжьхэм къытхуахьа текIуэныгъэм, 
къэралым и щхьэхуитыныгъэр хъумэным и 
лъабжьэу щытар. Ди сэлэтхэмрэ офицер-
хэмрэ я лIыхъужьыгъэрщ, хахуагъэрщ, лIы-
гъэрщ, Хэкум хуаIэ пэжыгъэрщ, абы къы-
щыжыну сытым дежи хуэхьэзыру зэры щы-
тырщ иджыри ипэкIэ дызыгъэкIуатэр. Шэч 
хэмылъуи, ди жылагъуэм къыкъуэкIа зэ-
къуэувэныгъэрщ ди къару нэхъыщхьэр - 
зэрытлъагъущи, аращ нобэ ди ныкъуэ-
къуэгъухэм къагъэтIэсхъэну зыхущIэкъур. 
Зауэ губгъуэм къыщытпэлъэщыркъыми, 
жы лагъуэм и лъэр щIаудыну хуейщ. Ар 
къэдгъэхъункIэ Iэмал иIэкъым - цIыхухэр 
зэпэ щIагъэувэну, щытыкIэр къагъэтIэсхъэ-
ну. Ди Хэкум, къэралым, щIэблэм я къэкIуэ-
нум папщIэ ди щIалэхэм фронтым къыща-
гъэлъагъуэ быдагъэр, жэуаплыныгъэр 
 дэтхэнэми тхэлъыпхъэщ. Шэч хэмылъу, 
 те кIуэныгъэр дэращ, Урысейрщ къэ зы-
хьынур», - жиIащ КIуэкIуэ Казбек.

ЗэIущIэм хэтащ КъБР-м и Парламентым 
и УнафэщI Егоровэ Татьянэ, КъБР-м и Пра-
вительствэм и УнафэщI Мусуков Алий, 
 КъБР-м и Iэтащхьэм и Администрацэм и 
УнафэщI Къуэдзокъуэ Мухьэмэд, УФ-м и 
Президентым и полномочнэ лIыкIуэм 
 КИФЩI-м щиIэ аппаратым и федеральнэ 
инспектор нэхъыщхьэу Къэбэрдей-Балъ-
къэрым щыIэ Мэкъуауэ Тимур, хабзэхъумэ 
IэнатIэхэм я унафэщIхэр, зауэлIхэм я бла-
гъэ-Iыхьлыхэр.

УФ-м и Президентым 2009 гъэм къыди-
гъэкIа «Суд приставхэм я махуэр гъэу-
выным теухуауэ» указым ипкъ иткIэ 
щэкIуэгъуэм и 1-м ягъэлъапIэ Урысей Фе-
дерацэм и Суд приставхэм я махуэр. Абы 
ирихьэлIэу зыхуэдгъэзащ Урысейм и суд 
приставхэм я федеральнэ къулыкъум и 
управленэу КъБР-м щыIэм и унафэщI - 
Къэбэрдей-Балъкъэр Республикэм и Суд 
пристав нэхъыщхьэ Бауаев Ахъмэт.

- Сыт фи IэнатIэм и къежьапIэр?
- Урысейм Суд приставхэм я IуэхущIапIэ 

къыщызэрагъэпэщрэ мы гъэм илъэси 158-
рэ ирокъу. Ар къэунэхуащ 1865 гъэм Уры-
сейм и Император Александр ЕтIуанэм 
къыдигъэкIа унафэм тету. А дэфтэрым 
къыщыгъэлъэгъуат суд Iуэхухэм хэт 
къулыкъущIэ хэм я хуитыныгъэхэмрэ къа-
лэнхэмрэ.

Урысей Федерацэм и Президентым 2004 
гъэм къищта «Суд приставхэм я феде-
ральнэ IэнатIэм и IуэхукIэ» унафэ №1316-м 
къызэрыщыгъэлъэгъуамкIэ, ар Юстицэм-
кIэ министерствэм и нэIэм щIэт, гъэ зэ-
щIакIуэ властым и къэрал органщ. 

2019 гъэм къыдагъэкIа «Урысей Федера-
цэм хабзэм къигъэувар хэгъэзыхьыны-
гъэкIэ зыгъэзащIэ и органхэм къулыкъу 
щыщIэным теухуауэ» №328-ФЗ феде-
ральнэ законым IэнатIэм хабзэщIэхэр къы-
хуигъэуващ, абы ипкъ иткIэ лэжьакIуэхэм я 
къалэнми хэ хъуащ, езыхэм ягъуэт гу-
лъытэри ефIэкIуащ. 

- Ахъмэт, фи къулыкъум щылэжьэнухэр 
дауэ къызэрыхэфхыр? 

- Сыт хуэдэ зэманми суд приставхэм я лэ-

жьыгъэм щIэупщIэ иIэщ, абы къыхэкIыуи 
Iуэхум фIыуэ хэзыщIыкI IэщIагъэлIщ 
 къащтэр. Лэжьыгъэр къызэрыдэхъулIэнур 
куэдкIэ елъытащ IэнатIэм пэрыт цIыхухэм я 
зэфIэкIым. Аращи, лэжьакIуэхэр къыщы-
хэтхкIэ жэуаплыныгъэ хэлъу дыбгъэдохьэ, 
абы теухуа хабзэ, бгъэдыхьэкIэ щхьэхуэ 
щыIэщи, дытетщ. ИпэжыпIэкIэ, хабзэм къи-
гъэувар хэгъэзыхьыгъэкIэ зыгъэзащIэ и 
 органхэм гукIи псэкIи уетауэ ущылэжьэныр 
ди къэрал лъэпкъыбэм ифI зыхэлъщ. 

(КIэухыр 2-нэ нап.).

Урысей Федерацэм и Федеральнэ Зэхуэсым Хабзэубзыху 
СоветымкIэ и комиссэм видеозэпыщIэныгъэкIэ иригъэ-
кIуэкIащ социальнэ политикэм теухуа зэIущIэ. Абы къы-
щыпсэлъащ КъБР-м и Парламентым и УнафэщI, а комиссэм 
хэт Егоровэ Татьянэ. 

ЩIЫНАЛЪЭХЭМ щыIэ хабзэубзыху IэнатIэхэм я лIыкIуэхэр 
тепсэлъыхьащ дзэ Iуэху хэхам хэтхэмрэ абыхэм я унагъуэхэмрэ 
ядэIэпыкъунымкIэ щIыналъэхэм щекIуэкI лэжьыгъэм. Абы 
 теухуа унафэ къыщащтауэ щытащ «2023 гъэм мазаем и 21-м 
УФ-м и Президентым Федеральнэ Зэхуэсым Зэрызыхуигъэзам 
тету дзэ Iуэху хэхам хэтхэмрэ абыхэм я унагъуэхэмрэ защIэ-
гъэкъуэным теухуауэ» зэIущIэм.

Iуэхум зыубгъуауэ тепсэлъыхьащ Урысей Федерацэм и Фе-
деральнэ Зэхуэсым и Хабзэубзыхухэм я Советым социальнэ 
 политикэмкIэ и къудамэм и унафэщI, Ивановскэ областым и 
Думэм и УнафэщI Дмитриевэ Маринэ.

- Дызытепсэлъыхь Iуэхугъуэм теухуауэ къалэн зыбжанэ зы-
хуэдгъэувыжащ, дзэ Iуэху хэхам хэтхэм ядэIэпыкъунымкIэ псо-
ри зытет зы Iэмал къэгупсысынымрэ щIыналъэхэм щхьэхуэу 
къыщагъэсэбэп Iэмалхэм теухуауэ сэбэп хъунымрэ псом                     
нэхърэ нэхъыщхьэу къэтлъытэу. Абы папщIэ едгъэкIуэкIа 
щIэупщIэм хэтащ УФ-м и щIыналъэ 83-рэ. Къэрал Думэм, Фе-
дерацэмкIэ Советым щIэупщIэм кърикIуахэр яIэрыдгъэхьащ 
2023 гъэм, фокIадэм и 1-м.

Лэжьыгъэ къэтпщытам къигъэлъэгъуащ дзэ Iуэху хэхам 
 хэтхэм защIэгъэкъуэнымкIэ Iэмал щхьэхуэхэр щагъэбелджыла 
хабзэхэр щIыналъэхэм къызэрыщащтар. Псоми я зэхуэдэ зы 
 Iэмалым техьэн папщIэ хабзэ-мардэ акт 572-рэ зэхагъэуващ: 
щIыналъэхэм къыщащта хабзэщIэхэр, закон щхьэхуэхэм ха-
лъхьа зэхъуэкIыныгъэхэр, губернаторхэм, щIыналъэ Прави-
тельствэхэм я унафэхэр жыпIэми. ЩIыналъэхэм мы Iуэхум 
 епхауэ къахуэува къалэнхэр пылъхьэншэу щагъэзащIэ. Абыи 
къыдэкIуэу, зэпымыууэ хэкIыпIэщIэхэр къалъыхъуэ, - жиIащ 
Дмитриевэ Маринэ.

Къэпщытэныгъэм кърикIуахэм япкъ иту, Урысей Федерацэм 
узыншагъэр хъумэнымкIэ и министерствэм хуэгъэза чэн-
джэщхэр ягъэбелджылащ. Ахэр ехьэлIащ дзэ Iуэху хэхам хэта-
хэм медицинэ IуэхущIапIэхэм я узыншагъэм щыкIэлъыплъы-
ным, ягъэгъуэлъу къыщеIэзэным. ЩIыналъэхэм щыщу зэIу-
щIэм къыщыпсэлъахэм къыхагъэщащ дзэ Iуэху хэхахэм хэт-
хэмрэ абыхэм я унагъуэхэмрэ я Iуэхур зыIутым щыхьэт техъуэ 
тхылъхэр (справкэхэр) зы жыпхъэм иту зэгъэпэщыпхъэу.

Къыхагъэщащ, къэралми щIыналъэхэми дзэм хэтхэмрэ абы-
хэм я унагъуэхэмрэ ядэIэпыкъуным теухуауэ IуэхущIэкIэ зэ-
гъэуIуа щыIэ щхьэкIэ, абы зэпымыууэ я нэIэ тетын зэрыхуейр 
икIи абы епха лэжьыгъэр къызэрымыувыIэр.

Егоровэ Татьянэ жиIащ зытепсэлъыхь Iуэхур КъБР-м и Пар-
ламентым и нэIэ зэрыщIэтыр. 

- КъБР-м и Iэтащхьэм и жэрдэмкIэ къызэрагъэпэщауэ йо-
кIуэкI дзэ Iуэху хэхам хэтхэм я бынхэм сыт и лъэныкъуэкIи за-
щIэгъуэкъуэным хуэунэтIа «ЛIыхъужьхэм я бынхэр» лэжьыгъэр. 
«Урысей зэкъуэт» партым и фракцэм хэтхэм къыхалъхьащ 
апхуэдэ унагъуэхэр щхьэхуэ-щхьэхуэу депутатхэм егъэбыдылIэн 
хуейуэ. Парламентым щыIэ адрей фракцэ псори абыкIэ арэзы 
хъуащ. Апхуэдэу, дзэм хэтхэм я бынунагъуи 140-рэ депутатхэм я 
нэIэ щIагъэуващ. 

А Iэмалым и пIалъэм дыщыгъуазэщ, Хэку зауэшхуэм и вете-
ранхэр депутат щхьэхуэхэм къегъэщIылIауэ я нэIэ щIэтащи. Ве-
теранхэм дакIэлъыкIуэрти дгъэгушхуэрт махуэшхуэхэм, Iуэху 
гуэр къалъыкъуэкIмэ, депутатыр дэIэпыкъурт, - жиIащ Егоро-
вэм.

ЗэIущIэм щытепсэлъыхьащ нэгъуэщI Iуэхугъуэхэми. 

КъБР-м и Парламентым и пресс-IуэхущIапIэ.

ИпэкIэ дызыгъэкIуатэр

«Къэбэрдей-Балъкъэрым и гуп къыхэ-
хахэр спортым щыхуагъэхьэзыр центр» 
къэрал IуэхущIапIэм жэпуэгъуэм и 31-м 
къыщызэIуахащ Художественнэ гимнас-
тикэмкIэ «Горные ласточки» XI зэпеуэр. 
Абы щIыналъэ куэд къызэщIеубыдэ, зы-
траухуари КъБР-м и Парламентыр илъэс 
30 зэрырикъурщ.

IУЭХУМ хэтащ КъБР-м и Парламентым и 
УнафэщI Егоровэ Татьянэ, депутатхэр, 
 КъБР-м спортымкIэ и министр Хьэсанэ Ис-
лъам, Къэбэрдей-Балъкъэрым художест-
веннэ гимнастикэм зыщезыгъэужьа Перхи-
чевэ Наталье, КъБР-м Художественнэ гим-
настикэмкIэ и федерацэм и президент Та-
витовэ Иринэ.

- Хабзэ дахэ хъуауэ едгъэкIуэкI зэпеуэр 
мы гъэм КъБР-м и Парламентым и илъэс 
30-м и щIыхькIэ къызэрызэдгъэпэщам мы-
хьэнэшхуэ иIэщ. ЗэрыфщIэщи, илъэс куэд 
хъуауэ республикэм и хабзэубзыху орган нэ-
хъыщхьэм и нэIэ тетщ республикэм и худо-
жественнэ гимнастикэми адаптивнэ спорт 
школми. Депутатхэм фIыщIэ яхудощI зэ-
пымыууэ дэIэпыкъуэгъу къызэрытхуэхъум 
папщIэ, - жиIащ Хьэсанэ Ислъам.

Зэхьэзэхуэм хэтхэмрэ ар къызэзыгъэпэ-
щахэмрэ фIэхъускIэ захуигъэзащ респуб-

ликэм и хабзэубзыху орган нэхъыщхьэм и 
УнафэщI Егоровэ Татьянэ. 

- Спортрэ гъуазджэ лъагэрэ щызэхэухуэ-
нащ художественнэ гимнастикэм икIи абы 
теухуа мы зэпеуэр ди республикэм и жыла-
гъуэ-политикэ гъащIэм мыхьэнэшхуэ щы-
зиIэ Iуэхугъуэм - КъБР-м и Парламентыр 
илъэс 30 зэрырикъум - зэрырапхар икъукIэ 
ди гуапэщ. ФIыщIэ яхудощI зэхьэзэхуэм 
хэтыну псоми, - къыхигъэщащ Егоровэм. - 
Художественнэ гимнастикэр Урысейм и 
спорт лIэужьыгъуэ нэхъыщхьэхэм ящыщщ. 
Ди къэралым абыкIэ дунейпсо мыхьэнэ 
зиIэ ехъулIэныгъэшхуэхэр иIэщ икIи зыми и 
дежкIэ щэхукъым гимнастикэм ди деж зэ-
рыщыхуагъасэм къыпэхъун дунейм щы-
мыIэу зэрылъэщыр. ЖыпIэ хъунущ дэ 
абыкIэ дызэрыщапхъэр. «Горные ласточки» 
зэхьэзэхуэм хэтхэм илъэс къэс къагъэлъа-
гъуэ зэфIэкIым зэрыхагъахъуэм уримы-
гушхуэнкIэ Iэмал иIэкъым. Зэпеуэм къы-
хыхьэ щIыналъэхэри нэхъыбэ мэхъури, ды-
щогугъ адэкIи ехъулIэныгъэхэр фиIэну. 

«Горные ласточки» зэхьэзэхуэм хэтыну 
Налшык къекIуэлIащ Урысейм и къалэ 14-м 
щыщ гимнасткэ 350-м нэблагъэ (2006 - 2018 
гъэхэм къалъхуахэр). Зэпеуэр махуищкIэ 
екIуэкIынущ.

БАГЪЭТЫР Луизэ.

Урысей Федерацэм и Пре-
зидент Путин Владимир 
 УФ-м ШынагъуэншагъэмкIэ 
и Советым, Правительствэм, 
хабзэхъумэ IэнатIэхэм я 
унафэщIхэм ядригъэкIуэкIа 
зэIущIэм щыжиIахэр диIы-
гъащ КъБР-м и Iэтащхьэ 
КIуэкIуэ Казбек. 

ВИДЕОIЭМАЛКIЭ Къэбэр-
дей-Балъкъэрым и цIыхубэм 
защыхуигъазэм, КIуэкIуэ Каз-
бек жиIащ: «Ди Президентым 
дунейм иджыпсту щекIуэкI-
хэм я мыхьэнэр наIуэу къыд-
гуригъэIуащ, абыхэм япкъ ит-
кIэ дызытетыпхъэ унэтIыны-
гъэхэри дигъэлъэгъуащ. 

Дуней псор кIэлъоплъ 
 КъуэкIыпIэ Гъунэгъум къыще-
кIуэкI гузэвэгъуэм икIи лажьэ 
зимыIэу хэкIуадэхэм я гур 
щIоуз. Апхуэдэщ Къэбэр-
дей-Балъкъэрым исхэри. 
 КъухьэпIэ спецслужбэхэм, 
цIыху гупцIанэхэм я гумащIа-
гъыр къагъэсэбэпу, Урысейм 
лъэпкъ, дин зэпэщIэувэны-
гъэхэр къыщагъэхъуну иужь 
итщ. 

Ди Президент Путин Влади-
мир гурыIуэгъуэ дыдэу жиIащ 
Урысейм къыщыхъуа иужь-
рей зэрыхьзэрийм лъабжьэ 
хуэхъуар къухьэпIэ спец служ-
бэхэм я мурад фIейр зэрыа-
рар. 

Дэ зэи тщыгъупщэ хъуну-
къым Урысейм лъэпкъ куэд 
зэрисыр, дин зэмылIэужьы-
гъуэхэр зэрахьэу. Аращ ди 
къэралыгъуэм лъабжьэ, къа-
ру, купщIэ хуэхъури. Апхуэдэу 
щытынущ сытым дежи.

Президентым конституцэ 
ухуэкIэр хъумэн зэрыхуейр, 
цIыхухэм я щхьэхуитыны-
гъэм, лъэпкъ, дин зэгуры Iуэ-
ныгъэм хуэсакъын зэрыхуейр 
къыхигъэщащ. Ар зыми икъу-
тэну хуиткъым. 

Зэкъуэтыныгъэмрэ дин зэхэгъэж 
ямыщIынымрэ къыхуреджэ

Дэ псом ди дежкIи лъа-
пIэныгъэ нэхъыщхьэу щытар 
мамырыгъэрщ, зэкъуэтыны-
гъэрщ, зэгурыIуэныгъэрщ. 
Ахэр тхъумэн щхьэкIэ, дызэ-
къуэту дыпэщIэувэн хуейщ 
къару фIыцIэм. 

Шэч къытесхьэркъым Къэ-
бэрдей-Балъкъэрым щып сэу-
хэм я нэхъыбэр ди къэралым 
и Президентым зэриакъы-
лэгъум, и тегъэщIапIэхэри 
 зэ рыдаIыгъым. Ди гум щIы-
хьауэ, дэ псори дыкIэ -                         
лъоплъ  КъуэкIыпIэ Гъунэгъум 
иджыпс ту щекIуэкI гузэвэ-
гъуэу цIыхухэр мин бжыгъэкIэ 
щаукIым. ЗэпэщIэтыныгъэм 

лажьэ ямыIэу хэкIуадэхэм да-
хуощыгъуэ. 

Ауэ гузэвэгъуэм уи фейдэ 
къыхэпхыну ухуежьэныр цIы-
хугъэншагъэ егъэлеяуэ зэ-
рыщытри къыдгуроIуэ. Къару 
щхьэхуэхэм къаугъэр нэхъри 
нэхъ гуащIэ ящIыну, зэрыхъу-
кIэ лъэпкъ нэхъыбэ а бэ-
лыхьым здыхалъэфэну зэ-
рыху щIэкъум нэгъуэщIу уху-
щытыфынукъым. 

А бзаджагъэ псори зыхуэу-
нэтIар ди къэралым и лъэр 
щIахынырщ. Украинэм Уры-
сейм къызэрезэуэн Iэмал 
къы хэзыщIыкIа къару дыдэ-
хэрщ ахэри къэзыгъэхъур. Iэ-

малу ягъуэтымкIэ ахэр ху-
щIокъу цIыхубэ гъащIэр 
зэтракъутэну, лъэпкъ, дин 
зэхэгъэжыр къагъэубэлэцу, 
цIыхухэр зэщагъэхьэну. Я 
мурадым теIэбэн папщIэ, 
цIыху хэм я гупсысэкIэр 
ягъэутхъуэну, хъыбарыпцI 
къагъэсэбэпурэ, езыхэр зы-
хуей хьэргъэшыргъэм хашэ-
ну хэтщ. Ахэрщ нобэ лIы-
хъужьыгъэ  къигъэлъагъуэу 
зауэ губ гъуэм ит Урысей Ар-
мэр зы пэщIэтыр, абыхэм 
мин бжыгъэкIэ ди хэкуэгъу 
щIалэхэри яхэтщ. Дакъикъэ 
бжыгъэщ дэкIар апхуэдэхэм 
ящыщ куэдым къэралым и 

саугъэт лъапIэхэр зэрыратрэ. 
Абыхэм яхэлъ лIыгъэмрэ 
хахуагъэм рэщ, хэкулI гуры-
щIэмрэ цIыху гъэ лъагэмрэщ 
ди Хэкур сыт щыгъуи зыщы-
гугъыр. 

Ди адэхэм, адэшхуэхэм, 
абыхэм я адэжхэм щIэину 
къытхуагъэна а гупсы сэ-
кIэмрэ фIэщхъуныгъэмрэ 
но бэ мыхьэнэщIэ ягъуэтащ, 
ахэрщ Урысейм и пщэдейрей 
махуэр мамыру щытын пап-
щIэ, ди бынхэми абыхэм я 
быныжхэми лъабжьэ яхуэ-
хъунур. Абы къыхэкIыу, псэ-
емыблэжу тхъумэн хуейщ 
адэжь щIэинри ди япэ ита-
хэм къытхуагъэна дуней те-
тыкIэ хабзэри. Мы дызыпхыкI 
щытыкIэ гугъум ди къэра-
лым и нэхъыжьым иджып -      
сту дыкъызыхуриджэ пса-
лъэ куп щIафIэр Къэбэр-
дей-Балъкъэрым щыпсэу 
дэтхэнэ зыми игу зэрынэсы-
нум шэч къытесхьэркъым. 
Дэтхэнэ бэ лыхь ми хэкIыпIэ 
зэриIэр къы хэзгъэщыну сы-
хуейщ, ауэ а Iэмалхэр къы-
хэхын зэ рыхуейр къэралым 
щызекIуэ  хабзэхэм тетущ, 
республикэм щыпсэу псоми 
нэхъ къызэ ращтэм хуэдэущ. 
Ди фIэщ хъуныгъэр, зэкъуэ-
тыныгъэр, зэгурыIуэр тхъу-
мэурэщ мы зэман гугъум 
дызэ рып хы кIыфынури, къэ-
ралым и пащ хьэ къиува му-
радхэм дызэрыте Iэ бэ фы-
нури, Урысейри зи хуитыны-
гъэмрэ щхьэхуагъэмрэ щIэ-
бэн адрей щIыналъэхэри 
ефIэкIуэн папщIэ. Апхуэдэущ 
Къуэ кIыпIэ Гъунэгъум ще-
кIуэкI хэм дахущытын зэры-
хуейр. Абы къыхэкIыу, ди 
 къару псори а Iуэхум щы щы-
зэ щIэд гъэуIуэн хуейщ. Шэч 
къытесхьэркъым ар зэрытху-
зэ фIэкIынум. Дызэкъуэтмэ, 
псо ри къыдэхъулIэнущ». 

Нэхъыщхьэр дзэ Iуэху
хэхам хэтхэмрэ абыхэм я 

унагъуэхэмрэ ядэIэпыкъунырщ

                БгъэдыхьэкIэ
щхьэхуэ  дэтхэнэми  къыхудогъуэт

ЩэкIуэгъуэм  и  1-р  Суд  приставхэм  я  махуэщ 

КъБР-м и Парламентыр
илъэс 30 щрикъум ирихьэлIэу

БАУАЕВ Ахъмэт:

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Лъагъуныгъэр  дахагъэ-Iеягъэкъым.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Фи егугъуныгъэр 
псыхэкIуадэ хъунукъым 

Зыхуагъэувыжа пIалъэм 
зыкъыкIэрамыгъэхуу

Зи IэщIагъэм 
хуэпэжхэрМэкъумэш

Этнографие  диктант  ятхынущ

ЕгъэджакIуэм  и  чэнджэщхэрБгъэды хьэкIэ щхьэ хуэ
дэтхэнэми къыхудогъуэт

Жэрдэм зиIэхэр 
мащIэкъым

Урысей Федерацэм Зы-
хъумэ жыныгъэмкIэ и ми-
нистерствэм къигъэлъагъуэ 
бжыгъэхэм ятепщIыхьмэ, 
мы гъэм щIышылэм и 1-м 
ще гъэжьауэ жэпуэгъуэм и 
25 пщIондэ дзэ къулыкъум 
хыхьащ цIыху мин 385-рэ. 
Абы щыщу мин 305-м Уры-
сейм IэщэкIэ ЗэщIэузэда и 
Къарухэм зэгурыIуэныгъэ 
иращIылIащ, мин 80-м нэб-
лагъэр езым я фIэ фIы ны-
гъэкIэ армэм кIуащ.

УФ-м Шынагъуэншагъэм-
кIэ и Советым и унафэщIым и 
къуэдзэ Медведев Дмитрий 
зэрыжиIэмкIэ, махуэ къэс 
Урысейм IэщэкIэ ЗэщIэузэда 
и Къарухэм зэгурыIуэныгъэ 
иращIылIэ цIыху 1600-м щIи-
гъум.

«Ди къэралым и щхьэхуи-
тыныгъэмрэ и шынагъуэнша-
гъэмрэ хъумэн папщIэ Уры-
сейм и армэм хэтхэм я бжы-
гъэм зэрыхэдгъэхъуэным, а 
унэ тIыныгъэр нэхъ лъэщ зэ-
рытщIыным хуэунэтIа Iуэху-
гъуэ щхьэхуэхэр къыхэтлъхьэ-
нущ. Апхуэдэу, етIанэгъэ ди 
мурадщ зы армэ корпус, ди-
визэу 7, бригадэу 19, полк 
 49-рэ, зы кхъухь гупышхуэ 
къы зэдгъэпэщыну», - жиIащ 
Медведевым.

Абы ипкъ иткIэ, Главноко-
мандующэ нэхъыщхьэм уна-
фэ ищIащ 2024 гъэми УФ-м 
Iэ щэкIэ ЗэщIэузэда и Къару-
хэм зэгурыIуэныгъэкIэ къу-
лыкъу щызыщIэну сэлэтхэр 
 кърашэлIэнымкIэ лэжьыгъэм 
къыпащэну. А Iуэхур и пщэ да-
лъхьащ Медведев Дмитрий.

ЗэпыщIэныгъэхэм 
зрагъэужь

Франджым и президент 
Макрон Эммануэль лэжьы-
гъэ IуэхукIэ Къэзахъстаным 
кIуащ. Республикэм и Iэта-
щхьэ Токаев Къасым-Жо-
март а зекIуэр тхыдэ мыхьэ-
нэ зиIэ Iуэхугъуэу къилъы-
тащ.

«Къэзахъстанымрэ Фран-
джымрэ унэтIыныгъэ зэмы-
лIэу жьыгъуэхэмкIэ пыщIэны-
гъэ зэхуаIэщ. Абыхэм адэкIи 
зэрызедгъэужьыным и хэ-
кIыпIэхэр дубзыхунущ. Абы и 
лъэныкъуэкIэ Макрон Эмма-
нуэль къызэрытхуеблэгъам 
мыхьэнэшхуэ иIэщ, - жиIащ 

(КIэухыр. 
ПэщIэдзэр 1-нэ нап.)

ЛэжьапIэ увыну хуей дэт-
хэнэ зыми и зэфIэкIыр Iуэху-
гъуэ зыбжанэкIэ къапщытэ: 
къэрал хабзэр, бзэр зэ ри-
щIэр, и къарукIи и псэкIи и 
узыншагъэр зыхуэдэр. Iэна-
тIэ иратынущ УФ-м и цIыху-
хэу илъэс 18 - 40 ныбжьым 
итхэм, и лэжьыгъэм теухуа 
щIэ ныгъэ нэхъыщхьэ иIэмэ, 
а къалэным зэрыпэлъэщын 
зэфIэкI бгъэдэлъмэ. 

ЛэжьапIэ къэувыну хуей-
хэм зыпащIэ хъунущ Упра-
вленэм къэрал къулыкъу-
щIапIэмрэ кадрхэмкIэ и къу-
дамэм щылажьэ телефо-
ным псалъэу: (8662) 
42-57-29. ФССП-м щылэжьэ-
нухэр къызэрыхахымрэ абы-
хэм хуагъэувхэмрэ къыщы-
гъэлъэгъуащ www.fssp.gov.
ru. официальнэ сайтым.

Къыхэдгъэщынщи, суд 
приставхэм я лэжьыгъэр 
тыншкъым, къарур щIэзых, 
псэм къытехьэлъэ куэд я 
 нэгу щIокIри, абыхэм хуэхьэ-
зыру щытыпхъэщ. Псалъэм 
папщIэ, щIыхуэ зытелъхэм 
яхэтщ езым къемыпха гу-
гъуехь пэщIэхуа. Аращи, зэ-
рыхъукIэ, бгъэды хьэкIэ 
щхьэ хуэ дэтхэнэми къыхудо-
гъуэт, абы щыгъуэми суд 
унафэр гъэ зэщIэнымкIэ Iэ-
мал псори къыдогъэсэбэп.

- Суд пристав лэжьыгъэм 
пэрыувэну зи мурадым 
сыт яхуэвгъэлъэгъуэфы-
нур? 

- Япэрауэ, ди лэжьакIуэхэм 
улахуэ хъарзынэ къахь, абы 
зэрылэжьа илъэс бжыгъэм, 
и дамэтелъым, нэгъуэщIхэ-
ми елъытауэ хохъуэ. Мы зэ-
маным щIэуэ къэтщта лэ-
жьакIуэм, къэрал кIуэцI 
 къулыкъум и лейтенант нэ-
хъыщIэ дамэтелъ зиIэм и 
улахуэр сом мин 60-м 
 щIегъу. Илъэсым зы зыгъэп-
сэхугъуэ пIалъэ яIэщ, щы-
гъынхэмкIэ къызыдогъэ-
пэщ, санаторэ догъэкIуэф - 
тенджыз ФIыцIэ Iуфэм щыIэ 
«Зелёная Долина»-м е Мэз-
куу пэмыжыжьэ и щIыпIэ да-
хэм щыIэ «Озеро Белое» 
жыхуиIэм. 

Псом япэу цIыхум къыгурыIуа Iу-
щыгъэхэм ящыщщ узыншагъэм 
 нэхъ лъапIэ зэрыщымыIэр. Гиппок-
рат жиIэгъат: «Медицинэр гъуаз-
джэщ , дохутырыфIыр тхьэ пэлъы-
тэщ».

УРЫХУ (Къугъуэлъыкъуей) къуажэм 
щыщ Гугъуэтыж Маринэ абы арэзы 
щIыдэхъун фэбжь хихат гъуэгу къэхъу-
къащIэм. Жэпуэгъуэм и 5-м ар пIа-
щIэгъуэкIэ хэгъэгу сымаджэщым на-
гъэ сат Къардэн Алим зи унафэщI, Ме-
дицинэ къэхъукъащIэмрэ дэIэпы-
къуэгъу псынщIэм рэ я центрым и 
дохутыр гупым. Гурэ псэкIэ къыхуэгу-
завэ IэщIагъэлIхэм зэрапэщIэхуар 
къыгурыIуа нэужь, узыр гуащIэми, 
езым нэхъ щабэу зыхищIат: и фIэщ  
хъуащ щытыкIэ мы тыншым къызэры-
ра шынур. Апхуэдэ цIыху гумызагъэ, 
зи IэщIагъэм хуэпэж дохутырхэу 
къыщIэкIащ Хэгъэгу сымаджэщым и 
дохутыр нэхъыщхьэ Тет Хьэсэнбий, 
фэбжь зэщымыщ зыгъуэтахэм щеIэзэ 
къудамэм и унафэщI Абашидзе 
Ахьмэд, а къудамэм и дохутыр Туты-
къу Аслъэн. Маринэ гъуэгу къэхъукъа-
щIэм хиха фэб жьыр зыхуэдэ дыдэр 
зэхэгъэ кIынри, абы елъытауэ хущ-
хъуэгъуэхэр къыхухэхынри, псалъэ 
гуа пэкIэ и гур дахэ хуэщIынри къаб-
гъэдэкIащ зи IэщIагъэм хуэпэж цIыху 
гумащIэхэм.

Сымаджэр хъужыным я гуащIэ ха-
лъхьэ къабзагъэм кIэлъыплъхэми, 
медицинэ техникэхэр зыгъэлажьэхэ-
ми, абыхэм къагъэлъэгъуам еджэж 
доху тырхэми, и чэзум хущхъуэхэр 
езыхьэлIэ медсестрахэми, дэтхэнэми 
езэгъыну ерыскъыгъуэр хуапщэфIурэ 
къахуезышалIэхэми. Уеблэмэ мыхьэ-
нэшхуэ иIэщ зы пэшым щызэрихьэлIа 
сымаджэхэм я зэхущытыкIэ хъуми. 

2023 - 2024 гъэ еджэгъуэм  
и Iыхьэ плIанэр иухащ. 
Абы къигъэлъэгъуащ са-
бийхэм, псом хуэмыдэу, 
шко лым кIуагъащIэхэм, 
еджэным хуэхьэзыр-хуэ-
мыхьэзыр и лъэныкъуэкIэ 
ябгъэдэлъ зэфIэкIхэр зы-
хуэдэр. Языныкъуэхэр зэ-
реджэ программэм дохъу, 
къаймыхьэлъэкIыу, ад-
рейхэм щIэныгъэ лъа-
гъуэр  яфIэпшагъуэрэ  нэхъ  
къатехьэлъэу къыпщохъу. 
Бжьыхьэ зыгъэп сэх у-
гъуэм  и махуэхэм адэ -анэ-
хэм къэвгъэсэ бэ пыну сы-
хуейт школакIуэ нэхъы-
щIэхэр еджэным нэхъы-
фIу хэзэгъэным ехьэ лIа си 
чэнджэщхэм ящыщ хэр. 

НЫБЖЬЫЩIЭР школым 
щыщIэтIысхьэм деж, еджэ-
ным хуэхьэзыру щытын зэ-
ры хуейр псоми къагуроIуэ, 
ауэ зэрыхуэгъэхьэзырын 
 хуей щIыкIэм иризодауэ: 
хэти жеIэ тхэкIи еджэкIи 
имы щIэмэ, еджэныр щIэ-
щыгъуэ щыхъуу дихьэхыну; 
хэти тхэкIи, еджэкIи, бжэкIи 
ищIэмэ, тыншыну къелъы-
тэ; языныкъуэхэми жаIэ ап-
хуэдэ сабийм япэ илъэс 
 ныкъуэм Iэзэу зыкъы щы-
хъуж рэ, имыщIэ къызэ-
рыкъуэ кIыу,  ар и щхьэ хуи-
мы гъэ фащэу, и гукъы дэ-
жым кIэрыхуурэ еджэным 
гущыкI хуищIу. Къэдгъэ-
лъэгъуа Iуэху еплъыкIэ псо-
ми арэзы утехъуэ хъунущ – 
сабий къэс и хьэл-щэн иIэж-
щи, япэ еджэгъуэ илъэсыр 
къызэрыщыхъунур къэщIэ-
гъуейщ…

Сабийр школым фIыуэ 
щеджэфын папщIэ, япэра-
уэ, и лъынтхуэхэм загъэп-
сэхуауэ (и жеин ирикъуауэ, 
гукъеуэ имыIэу, гуныкъуэ-
гъуэ имылъагъуу) щытып-
хъэщ. ЕтIуанэу, сабийм 
къыгу рыIуэу щытыпхъэщ 
джэгуми пIалъэ зэриIэр, 
абы дяпэкIэ къалэн гуэр-
хэри зэриIэнур, ар гъэзэ-
щIэнми зэман хухихын 
зэрыхуейр. Сабийм тхэкIэ, 
сурэт щIыкIэ ищIэн папщIэ, 
Iэмал зимыIэ Iуэхугъуэщ 
зэрытхэ къалэмыр тэмэму 
иIыгъыныр, игъэIэры хуэ-
ныр, езым абы гукъыдэж 
хуи Iэу зэрыщытыпхъэр. 
Псом  я щхьэжыр и бзэра-
щи, макъхэр гъэхуауэ жи-
Iэу. И гупсысэхэр IупщIу, 
гурыIуэгъуэу къиIуэтэфын 
хуейщ.

Еджэным къыкIэрымыхун 
папщIэ, сабийр школым 
щIэмытIысхьэ щIыкIэ еджа-

Урысей Федерацэм Мэкъумэш хозяйствэмкIэ и минис-
терст вэм и департаментым и унафэщI Некрасов Роман 
иджыб лагъэ иригъэкIуэкIащ гъавэр къехьэлIэжыным 
ехьэлIауэ къэралым и губгъуэхэм мы махуэхэм ща-
лэжьхэм щытепсэлъыхьа зэIущIэ. 

Видеоконференц зэпыщIэныгъэ Iэмалхэм тету абы и 
лэжьыгъэм хэтащ КъБР-м мэкъумэш хозяйствэмкIэ и мини-
стрым и къуэдзэ Шэт МэчрэIил. Абы къызэрыхигъэщамкIэ, 
республикэм и мэкъумэ шыщIэхэм гъавэр кърахьэлIэж зы-
хуагъэувыжа пIалъэм зыкъыкIэрамыгъэхуу, вэн-сэным 
ехьэлIауэ щыIэ мардэхэм тету. Дунейм нобэ и щытыкIэм и 
фIагъ куэди абы хэлъу къалъытащ. 

Иджыпсту мэкъумэшыщIэхэм еужьэрэкIыу кърахьэлIэж 
нартыхур, сэхураныр, кIэртIофыр, хадэхэкIхэмрэ пхъэщ-
хьэмыщхьэхэмрэ. Абы къадэкIуэу, бжьыхьэсэр ирагъэкIуэкI, 
щIыр щIыIэрыс ящIыну явэ, щIыгъэпшэрхэр халъхьэ.

ХЬЭЩЫКЪУЕЙ Олег.

Зауэ Iуэхухэм я ветеранхэмрэ дзэ Iуэху хэхам 
хэтхэу хэкIуэдахэм (лIахэм) я унагъуэхэм 
щыщхэмрэ псэуныгъэ и лъэныкъуэкIэ 
 защIэгъэкъуэным пыщэным теухуауэ

 Къэбэрдей-Балъкъэр
Республикэм и Iэтащхьэм и

Указ
Урысей Федерацэм и Президентым «Урысей Федера-

цэм социально-экономикэ зэпIэзэрытыныгъэмрэ и цIы-
хухэр хъумэнымрэ къыщызэгъэпэщынымкIэ лэжьып-
хъэхэм я IуэхукIэ» 2022 гъэм гъатхэпэм и 16-м къыди-
гъэкIа Указ №121-м ипкъ иткIэ Къэбэрдей-Балъкъэр Рес-
публикэм и Iэтащхьэм «Дзэ къулыкъущIэхэм, нэгъуэщI 
цIыхухэм, абыхэм я унагъуэхэм псэуныгъэ и лъэныкъуэ-
кIэ зыщIагъэкъуэн папщIэ аргуэру лэжьыпхъэхэм я Iуэху-
кIэ» 2022 гъэм фокIадэм и 24-м къыдигъэкIа Указ 
№92-УГ-м и 1-нэ пунктым и «б», «г» пункт къуэдзэхэм 
къы щыгъэлъэгъуауэ 2022 гъэм мазаем и 24-м къы-
щыщIэдзауэ Донецк ЦIыхубэ Республикэм, Луганск 
ЦIыхубэ Республикэм, Украинэм я щIыналъэхэм, 2022 
гъэм фокIадэм и 30-м къыщыщIэдзауэ Запорожье об-
ластымрэ Херсон областымрэ я щIыналъэхэм щекIуэкI 
дзэ Iуэху хэхам хэту зауэ Iуэхухэм ветеран хэхъухьахэм ар-
гуэру псэуныгъэ и лъэныкъуэкIэ зыщIагъэкъуэн мурад-
кIэ унафэ сощI:

1. 2023 гъэм щегъэжьауэ Къэбэрдей-Балъкъэр Рес-
публикэм и щIыналъэм мыпхуэдэхэм санаторэ-курорт 
IэзэкIэр къыщагъэсэбэпыным теухуа Iуэхухэр щагъэза-
щIэу гъэувын:

а) 1995 гъэм щIышылэм и 12-м «Ветеранхэм я IуэхукIэ» 
къыдэкIа Федеральнэ закон №5-ФЗ-м и 3-нэ статьям и 
1-нэ пунктым и 11,22-24 пункт къуэдзэхэм къыщыгъэлъэ-
гъуа зауэ Iуэхухэм хэта ветеранхэм ящыщу дзэ Iуэху хэхар 
щекIуэкIым дзэ къулыкъумкIэ я къалэнхэр щагъэзащIэм 
(къалэн щхьэхуэхэр щагъэзащIэм) удын (контузие, 
 фэбжь, уIэгъэ) зыгъуэтахэу дзэ къулыкъум (къулыкъум, 
лэ жьыгъэм) къыIукIыжахэу Урысей Федерацэм и цIыху-
хэм ящыщу Къэбэрдей-Балъкъэр Республикэм и щIына-
лъэм зэпымыууэ щыпсэухэу, Къэбэрдей-Балъкъэр Рес-
публикэм и щIыналъэм щатхахэу икIи Урысей Федера-
цэм и лъэпкъ гвардием и щIыналъэ къарухэм къулыкъу 
щызыщIахэу е шынагъуэншагъэмкIэ федеральнэ Iэна-
тIэм и органхэм Урысей Федерацэм и щIыналъэм IэщэкIэ 
зэщIэузэдауэ къизэрыгуахэр къызэтегъэувыIэным, ап-
хуэдэу Урысей Федерацэм и Къэрал гъунапкъэмрэ Уры-
сей Федерацэм и щIыналъэхэу дзэ Iуэху хэхар щекIуэкI 
щIыпIэхэм егъэщIылIахэм IэщэкIэ зэщIэузэдауэ щалэжь 
хьэгъэщагъэхэр къызэпыудыным теухуа къалэнхэр зэ-
фIэ зыгъэкIа цIыхухэм;

б) Урысей Федерацэм и цIыхухэу икIи Къэбэрдей-Балъ-
къэр Республикэм и щIыналъэм зэпымыууэ щыпсэухэу 
Къэбэрдей-Балъкъэр Республикэм и Iэтащхьэм «Дзэ 
 къулыкъущIэхэм, нэгъуэщI цIыхухэм, абыхэм я унагъуэ-
хэм псэуныгъэ и лъэныкъуэкIэ зыщIагъэкъуэным теу-
хуауэ ар гуэру лэжьыпхъэхэм я IуэхукIэ» 2022 гъэм фо-
кIадэм и 24-м къыдигъэкIа Указ №92-УГ-м и 1-нэ пунктым 
и «б», «г» пункт къуэдзэхэм къыщыгъэлъэгъуа цIыхухэм 
я унагъуэхэм ящыщхэм.

2. Мы Указым и 1-нэ пунктым щыубзыхуа Iуэхухэр гъэ-
зэщIэнымкIэ икIи ахэр зэрызэфIагъэкIыну щIыкIэмрэ Iэ-
малхэмрэ къэгъуэтынымкIэ уполномоченнэ органу Къэ-
бэрдей-Балъкъэр Республикэм Лэжьыгъэмрэ цIыхухэм 
социальнэ и лъэныкъуэкIэ къащхьэщыжынымкIэ и ми-
нистерствэр гъэувын.

3. Мы Указым и 1-нэ пунктым къыщыгъэлъэгъуа Iуэ-
хухэр гъэзэщIэным текIуэдэну ахъшэхэм я къыхэкIыпIэу 
щытщ Къэбэрдей-Балъкъэр Республикэм и Правительс-
т вэм и гъэтIылъыгъэ фондым и мылъкур.

4. Къэбэрдей-Балъкъэр Республикэм и Правительст-
вэм мы Указыр гъэзэщIэным текIуэдэнухэр ягъэува хаб-
зэм тету къэутIыпщыныр къызэригъэпэщын, апхуэдэу ар 
пхыгъэкIын папщIэ нэгъуэщI унафэхэр къищтэн хуейщ.

  Къэбэрдей-Балъкъэр Республикэм и
  Iэтащхьэ                            КIУЭКIУЭ Казбек
Налшык къалэ
2023 гъэм жэпуэгъуэм и 26-м
№105-УГ

Токаев Къасым-Жомарт.
Абы къыхигъэщащ зэпсэ-

лъэ ныгъэхэм лъэныкъуитIым 
я дежкIи щхьэпагъышхуэ 
къыз рикIуэн Iуэхугъуэр къы-
зэры пэ кIуэнур. Къэзахъс та-
ным и Iэтащхьэм къелъытэ 
Фра н джыр республикэм и 
эко номикэм хэлъхьэныгъэш-
хуэ хуэ зыщIын инвестор лъэщ-
хэм ящыщ зыуэ.

Макрон Эммануэль жиIащ 
Къэзахъстанымрэ Фран-
джымрэ яку дэлъ зэпыщIэны-
гъэхэм арэзы къызэрищIыр 
икIи къигъэлъэгъуащ страте-
гие мыхьэнэ зиIэ къалэныш-
хуэхэр къазэрыпэщытыр, эко-
номикэ зэхущытыкIэхэр зэ-
рырагъэфIэкIуэнур.

ЩэкIуэгъуэм и 2,
 махуэку

1940 гъэм къалъхуащ ком-
позитор, УФ-м гъуазджэхэм-
кIэ щIыхь зиIэ и лэжьакIуэ, 
КъБР-м и Къэрал саугъэтым 
и лауреат Молэ Владимир.

1947 гъэм къалъхуащ тхыдэ 
щIэ ныгъэхэмкIэ доктор, 
 КъБКъУ-м и профессор, 
 ЩIДАА-м и академик 
Бгъэжь нокъуэ Барэсбий.

1957 гъэм къалъхуащ уса-
кIуэ, «Адыгэ псалъэ» газетым 
и лэжьакIуэ Лъостэн Музэ.

1965 гъэм къалъхуащ 
усакIуэ, зэдзэкIакIуэ Къармэ 
Iэсият.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр махуэм 
градус 22 – 23-рэ, жэщым 
градус 11 щыхъунущ.

ЩэкIуэгъуэм и 3,
мэрем

Щэхур хъумэным и ду-
нейпсо махуэщ

1562 гъэм Къэбэрдейм и 
пщы уэлий Идар Темрыкъуэ и 
щIалэ Думэныкъуэ и гъусэу 
Астрахань хъаным и деж 
 кIуащ.

1931 гъэм Къэбэрдей-Балъ-
къэрым къратащ ВЦИК-м и 
щIыхь тхылъыр.

1949 гъэм къалъхуащ шэр-
джэс тхакIуэ, драматург, зэ-
дзэкIакIуэ, КъШР-м гъуаз-
джэ хэмкIэ щIыхь зиIэ и лэ-
жьакIуэ Шыд Юрэ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уфауэ 
щыщытынущ.  Хуабэр ма-
хуэм   градус 17 – 18, 
жэщым градус 11 - 12 щыхъу-
нущ.

Приставхэм, хабзэхъумэ 
ор ганхэм я лэжьакIуэхэми 
хуэдэу, социальнэ шэсы-
пIэхэр яIэщ. Къапщтэмэ, 
илъэси 10-кIэ къулыкъум пэ-
рытахэм ахъшэ ират псэупIэ 
къащэхун и езым яухуэн па-
пщIэ. Илъэс 20-кIэ лэжьамэ, 
пенсэ ягъэкIуэнущ. Къи-
нэмыщIауэ, лэжьыгъэ Iэна-
тIэр сыткIи къызэрызэдгъэ-
пэщыным яужь дитщ, кIэщIу 
жыпIэмэ, я къалэнхэр тэмэ-
му ягъэзэщIэн папщIэ зы-
хуеину псори яIэщ. 

- Ахъмэт, суд приставхэм 
къапэщыт къалэн нэхъыщ-
хьэхэм тхутепсэлъыхьыт. 

- Ди лэжьыгъэр унэтIыны-
гъэ куэдым тещIыхьащ. 
 Къапщтэмэ, судхэр ще-
кIуэкI кIэ ягъэува хабзэм те-
тыныр къызыдогъэпэщ, 
жэуаптакIуэхэр, балигъ мы-
хъуа сабийхэр къыдолъы-
хъуэ. ЩIыхуэ зэмылIэужьы-
гъуэхэр идогъэпшын, шына-
гъуэ зыпылъ ухуэныгъэхэр 
къызэтыдогъэувыIэ, хабзэн-
шагъэкIэ яухуахэр идогъэ-
къутэж. Дэ дадолажьэ ве-
домствэ псоми. ДиIэщ суд 
пристав-гъэзэщIакIуэхэр, 
судыр зэрекIуэкIыну хаб-
зэхэм кIэлъыплъ пристав-
хэр, дознавателхэр. Дэ сыт 
щыгъуи дытетщ хабзэм къи-
гъэувхэм, цIыхум хуэфащэ 
пщIэ хуэщIыным. 

Къыхэзгъэщыну сыхуейщ: 
цIыхухэм зэрызыкъытхуа-
гъазэ сыт хуэдэ Iуэхуми гу-
лъытэ худощI. Официаль нэ 
сайтым иIэщ «Урысей 
ФССП-м и щIыналъэ Iэна-
тIэхэм я къулыкъущIэхэм 
яхуэ зэну хуейхэр щатх». Ап-
хуэдэуи мэлажьэ телефон-
кIэ Iуэхутхьэбзэхэр щы зэ-
фIах «Линэ пщтыр» жы-
хуэтIэр: 8 (8662) 42-71-60, 8 
(8662) 42-25-69 номерхэр. 

Управленэм и Налшык 
 къалэ къудамэм (Къэбэрдей 
уэрам, 202 Б) къыщызэд-
гъэпэщащ цIыхухэр щра-
гъэблагъэ. Республикэм 
щыщ дэтхэнэми, щыпсэу 
щIы пIэм емылъытауэ, зы-
щIэупщIэну хуейми жэуап 
абы щагъуэтынущ. 

Ди гупыр йолIалIэ зэ фIэтх 
лэжьыгъэмкIэ цIыху хэр арэ-

зы тщIыным. Ди лэжьыгъэм 
щынэхъыщхьэу къонэж хаб-
зэм къигъэувхэмкIэ псори 
зэхуэгъэ дэныр. Хабзэр уэим 
зыщIым хуэфащэ тезыр 
 къелэжь. Хабзэм тет дэтхэнэ 
цIыхури щыгугъ хъунущ и 
 хуитыныгъэ къызэпаудахэр 
зэрагъэзэкIуэжынум. 

- Фи махуэшхуэм теу-
хуауэ сыткIэ захуэбгъэзэнт 
уи нэIэ щIэт лэжьакIуэхэм?

- Си гуапэу сохъуэхъу си 
лэжьэгъухэм, щхьэхуэу фIы-
щIэ яхузощI IэнатIэм и вете-
ранхэм. 

ДиIэщ дызэрыпагэн, дэ 
къытхэтщ судыр щекIуэкI 
унэхэм мафIэсыр щызы-
гъэункIыфIа, дэIэпыкъуэгъу 
псынщIэр къэсыху цIыхухэр 
къезыгъэла лэжьакIуэхэр, 
зэхьэзэхуэ зэмылIэужьы-
гъуэхэм увыпIэхэр къы-
щызыхьахэр, «Суд пристав 
нэхъыфI» зэпеуэри хыхьэу. 
Зэпыу имыIэу дадоIэпыкъу 
дзэ Iуэху хэхам къалэныр 
щезыхьэкI ди къулыкъу-
щIэхэм. Жыджэру дадо-
лажьэ республикэм и щIалэ-
гъуалэмрэ жылагъуэмрэ. 
Къызэдгъэпэщауэ мэлажьэ 
щIалэгъуалэ совет, абы ире-
гъэкIуэкI псапэ зыпылъ 
Iуэху хэр, лъы зытхэм ныб-
жьыщIэхэр хагъэхьэ, хэ-
купсэ Iуэхухэм драгъэхьэх. 

Къэбэрдей-Балъкъэрым и 
цIыхухэм захуэзгъазэу жыс-
Iэну сыхуейт Суд приставхэм 
я IэнатIэр сыт щыгъуи фи 
 хуитыныгъэхэр хъумэным 
зэрыпылъыр. Дэ цIыхухэм 
дадоIэпыкъу захуагъэр 
 зэ  фIэгъэувэжынымкIэ . 
 УФССП-м и управленэу 
 КъБР-м щыIэм и гупыр хьэ-
зырщ къапэщыт къалэнхэр 
тэмэму зэфIахыну, цIыху хэм 
дэлэжьэну, абыхэм пщIэ 
 хуащIыну. 

 Шэч къытесхьэркъым ха-
бзэм къигъэувхэр гъэзэ-
щIэныр цIыхухэм я псэукIэр 
республикэми, зэрыщыту 
Урысей Федерацэми щефIэ-
кIуэнымкIэ сэбэп зэрыхъу-
нур. 

ФIыуэ тлъагъу ди рес-
публикэм щыпсэухэм со-
хъуэхъу узыншагъэ быдэ, 
 гъащIэ кIыхь, зэIузэпэщы-
гъэ яIэну, я мурадхэр къай-
хъулIэну. 

Управленэм и бжэхэр зэIу-
хащ, Къэбэрдей-Балъкъэ-
рым и суд приставхэр сыт 
щыгъуи хьэзырщ абы хуэны-
къуэхэм ядэIэпыкъуну. 

Зыгъэхьэзырар 
УЭРДОКЪУЭ Женящ. 

пIэм зыщыхуеину зэфIэкI-
хэм зегъэужьыныр Iуэху-
гъуэ щхьэпэщ. И ныбжьыр 
илъэситху зэрырикъуу, шко-
лым хуэгъэхьэзырыным 
ма  хуэ къэс елэжьын хуейщ. 
Дауэ? Махуэ къэс сурэт 
ищIын, ар илэжын, зыгуэр-
хэм трищIыкIын (щIимыт-
хыкIыу) хуейщ. Сэбэпышхуэ 
иIэщ пластилиным зыгуэр-
хэр къыхищIыкIыным, тхы-
лъым пIэм, щэкIым, тхы-
лъымпIэ Iувым къыхибзы-
кIыным. Конструктор цIыкIу 
фиIэмэ, ар фыдэIэпыкъуу-
рэ зэпкъревгъалъхьэ. Са-
бийхэр щIыIу ирадэфу, 
хъыджэбз цIыкIухэм мастэ-
закъуэкIэ (крючок) Iэпэхъ 
ящIыфу, хадыкIыфу ев-
гъасэ. Апхуэдэ лэжьыгъэ-
хэм ныбжьыщIэхэр тегуш-
хуауэ лэжьэф, я Iэпэ цIыкIу-
хэр быдэ, я гупсысэр жан 
ящI. 

Сабийм и бзэр узэщIа 
 хъун папщIэ, абы фыкъы-
зыхуеджа тхылъхэм зэгъу-
сэу фы тепсэлъыхьыж, 
илъэ гъуа гуэр жевгъэIэж, 
сурэт цIыкIухэм (журнал-
хэм, тхы лъ хэм итхэм) тев-
гъэп сэ лъыхь. Ар школым 
щыкIуэн хуей гъэм и 
щIышылэм къыщыщIэдза-

уэ тхьэмахуэ къэс зэ-тIэу 
фыдэлажьэ, и Iэ цIыкIухэр 
тхыгъэм хуэIэ рыхуэ                         
хъун папщIэ. Школым 
щIэтIысхьа нэужь тхэн ри, 
къеджэнри, есэпри хузэт-
рехьэри, хуэмыхьэзыр 
 сабийм а лэжьыгъэхэр-
зэдихьын хузэфIэкIыр-
къым. 

НыбжьыщIэхэм ядэлэ-
жьэн щыщIэбдзэм деж 
доска цIыкIукIэ е тхылъым-
пIэ напэм деж щегъэлъа-
гъун хуейщ. Апхуэдэуи хьэр-
фым е бжыгъэм и тхыкIэр 
хьэуам деж щевгъэлъагъу, 
езыми «хьэуам щевгъэтх», 
итIанэ екъуа цIыкIукIэ 
(пунктиркIэ) тхам тевгъэт-
хыхьыж. ИтIанэ сабийм зев-
гъэгъэпсэху. Иджы езым 
итхыфын хуейщ а зытет-
хыхьа элементхэр. Зыщыв-
мыгъэгъупщэ: илъэсит ху-
хы ныбжьым ит сабийр да-
къикъищ фIэкIа еубыдылIа-
уэ тхэфынукъым – щыуагъэ 
ищIынущ. ДакъикъитI-щым 
сатыр зы-тIу итхыфакъэ – и 
Iэ цIыкIухэм зевгъэгъэп-
сэху. Сурэт гуэрхэм еплъ, 
къэтэджу джэгу хъунущ. 
Дакъикъэ зыщыплI дэкIмэ, 
аргуэру сатыр зы-тIу ев-
гъэтх. 

Ди лэжьыгъэм къызэри-
гъэлъэгъуащи, мыпхуэдэ 
щIыкIэм тету ягъэхьэзыра 
сабийхэр школым нэхъ тын-
шу, емызэшу, тэмэму що-
джэф, щотхэф. Сабийм 
узэ рыдэлажьэ зэманыр зы 
махуэм дакъикъэ 20-25-м 
щIебгъэгъу хъунукъым. 
Адэ-анэхэм иджыри зэ 
зыф хузогъазэ: быным и 
зэпэщыныгъэм, абы гъэ-
сэ  ныгъэрэ щIэныгъэрэ 
егъэгъуэтыным хэфлъхьэ 
къарури, мылъкури, тев-
гъэ кIуадэ зэманри зэи 
лъэу жьын шэу кIуэдыну-
къым, псыхэ кIуади хъуну-
къым. 

СЭРАХЪЭ Людмилэ,
 УФ-м егъэджэныгъэмкIэ 

щIыхь зиIэ и лэжьакIуэ.

КъыщыщIар къытехьэлъэми, сыма-
джэщым нэса нэужь сыт и лъэны-
къуэкIи и Iуэхур фIауэ къелъытэ Ма-
ринэ, абдежым и гъащIэм къыхыхьа 
псоми фIыщIэшхуэ яхуещI.

Ауэ, зэрыгурыIуэгъуэщи, псоми я 
къежьапIэр дохутырыращ. Абы и Iэза-
гъыр здынэсыр зыхэзыщIэри «зылъа-
гъури» пэщIэхуа сымаджэращ. Зи цIэ 
къитIуа IэщIагъэлIхэм псынщIэу зэха-
гъэкIащ къыхуаша цIыхубзым игъуэта 
фэбжьхэр зыхуэдэр, ехьэлIэн хуей 
хущ хъуэхэр, сымаджэм и щытыкIэм и 
нэIэ трагъэкIакъым. «Си гугъэнтэ-
къым сымаджэщым щIэхуэм апхуэ-
диз гулъытэ ирагъэгъуэтыфу, щы-
гъын хужь ящыгъыу абы щылажьэ 
дэтхэнэми апхуэдиз гумащIагъ сыма-

джэ къэс лъагъэсыфу», – жеIэ Ма-
ринэ. Щынэхъ хьэлъэм, я нэгум гуза-
вэ илъу къыщхьэщыхьахэр, нэхъыфI 
къэхъуху къыдэгуфIэу, гугъэфIхэр 
 кърату къыдэгъуэгурыкIуащ.

Маринэ къыхегъэщхьэхукI Абашид-
зе Ахьмэд, дохутыр Iэзэм и мызакъуэу 
цIыху гумащIэу, сымаджэм и щы-
тыкIэр зыхищIэу, хущ хъуэм дэщIыгъуу 
сэбэп хъун псалъэ къигъуэтыфу гу 
лъи тащи. Сыт хуэдэ упщIэми жэуап 
гурыIуэгъуэ къритырт, и чэнджэщхэр 
игъуэ защIэт.

Хуабжьу гуапэ щыхъуащ и лэжьы-
гъэм пэжыгъэкIэ бгъэдэт Къудей Ахъ-
мэт медицинэм зэрызиужьым, лэ-
жьакIуэхэр икIи зэрыщIэныгъэлIым 
щыхьэт техъуэ щытыкIэ бгъэ дэлъу 
къызэрыщIэкIар.

Мы къудамэм и пщэрылъыр фэбжь 
зэщымыщхэр зыгъуэта цIыхум псын-
щIэу, щхьэпэу дэIэпыкъуэгъу хуэ-
хъуныращи, яIэщ операцэ щащI пэш 
хэха, сымаджэр къызэрапщытэн, зэ-
ра гъэхъужын Iэмэпсымэ псори, 
щхьэм, Iэпкълъэпкъым, кIуэцIым къа-
щыщIам елъытауэ еIэзэ дохутырхэр.

Сымаджэхэр нэгъэсауэ хъужыным-
кIэ, дауи, мыхьэнэ иIэщ зэхэзекIуэ лей 
щы мыIэным, щIэупщIакIуэхэр щы-
хуейм  щыпэкIуу мыхъуу, сыхьэт бжы-
гъэ хэха яIэу зэрызэтраублам. Псори 
къы хэлъытащ фэбжь зэщымыщ зы-
гъуэтахэм щеIэзэ къудамэм и лэжьы-
гъэм. Аращ мыбы къыщIэхуахэр арэ-
зыуэ, къеIэзахэм псалъэ гуапэ хуагъэ-
шу щIыщIэкIыжыр.

Къудамэм и лэжьакIуэхэм Маринэ 
йохъуэхъу я узыншагъэр быдэу, я щIэ-
ныгъэм хэхъуэ зэпыту, цIыхум сэбэп 
яхуэхъуфу я IэщIагъэ мы тыншым 
бгъэдэтыну.

ХЬЭЦIЫКIУ Рае.

Къэбэрдей-Балъкъэр Республи-
кэм еянэу щекIуэкIынущ «Этно-
графие диктанткIэ» зэджэ дуней-
псо щIэныгъэ-узэщIакIуэ Iуэху-
гъуэш хуэр. Урысейм щыпсэу 
лъэпкъ хэм я щэнхабзэр иджыри 
зэ къэзыIэт а гукъэкI дахэр хуэу-
нэтIащ жылагъуэ хэм къадекIуэкI 
хабзэхэмрэ дауэ дап  щэхэмрэ, 
лъэпкъ зэхущыты кIэ хэмрэ цIы ху-
бэ зэхэтыкIэхэмрэ  гулъытэ хэха 
хуэ щIыным, этно г рафием теу-
хуауэ цIыхум яIэ щIэныгъэм хэ-
гъэхъуэным, зи хэкурэ зи лъэпкърэ 
фIыуэ зылъагъу щIэблэ къэгъэ-
тэджыным.

«КЪЭРАЛ лъэпкъ политикэм къи-
гъэув къалэнхэр зэщIа хъуным хуэу-
нэтIа Iуэхугъуэхэр» урысейпсо про-
граммэм ипкъ иткIэ къызэрагъэпэщ 
«Этнографие диктантыр» щэкIуэ-
гъуэм и 3 – 8-хэм зэрыхэгъэгуу ще-
кIуэкIынущ. ЖэрдэмщIакIуэхэм зэ-
рыжаIэмкIэ, дэтхэнэ лъэпкъми и 
 гъащIэмрэ щыIэныгъэмрэ дунейм 
зиужьыным, зэхущытыкIэхэр ефIэ-
кIуэ ным хуэунэтIа хъугъуэфIыгъуэ 
куэд хэлъщ. ЦIыхухэр зэрыцIыхуныр, 
зым и лъэпкъыщхьэм хэлъ фIы-
гъуэхэр адрейхэм игъэлъапIэу икIи 
илъытэу щIэблэр къэгъэтэджыныр 
мамырыгъэм телажьэ Iуэхущ. Эт-

нографием зыхуигъэувыж къалэн-
хэм ящыщщ щыIэмрэ къекIуэкIым-
рэ я лъабжьэр къэтIэщIыныр, нэ-
хъыфIу къыхэкIыр цIыхубэм зэдай 
яхуэщIыныр - аращ диктантым унэ-
тIыныгъэ нэхъыщхьэу игъэувыр.

Апхуэдэу «Этнографие диктан-
тым» зыхуигъэувыж къалэнхэм хо-
хьэ къэралым щыпсэу лъэпкъхэр зэ-
рызэрыцIыхум, зэрызэлъэIэс щIы-
кIэ хэм, дэтхэнэми бгъэдэлъ щхьэ-
хуэ ныгъэхэм зэрыщыгъуазэр наIуэ 
къищIыну, зыщыщ лъэпкъымрэ 
зыщыпсэу хэгъэгумкIэ яIэ псэкупсэ 
гурыщIэхэр къиIэтыну.

КъызэгъэпэщакIуэхэм зэраубзы-
хуамкIэ, диктант Iуэхугъуэр IыхьитIу 
зэхэтынущ. Зы Iыхьэм упщIэ тIощI 
хуэдиз къызэщIеубыдэ. Ахэр псоми 
зэдайуэ, къэралпсо мыхьэнэ зиIэ эт-
нографие Iуэхугъуэхэм хуэгъэзауэ 
щытынущ. ЕтIуанэ Iыхьэр Урысейм 
щыпсэу лъэпкъхэм хуагъэпсынущ. 
Ахэр щIыналъэ къэс зэщхьэщыкIы-
нущ, лъэпкъхэм я уней щхьэхуэны-
гъэхэр къытещу зэхагъэувэнущ.

КъызэгъэпэщакIуэхэр зэрыщыгу-
гъымкIэ, Урысейм и кIуэцIкIэ дик-

тантыр щатхыну щIыпIэхэр мин 15 
нэхърэ нэхъ мащIэ хъунукъым. Мы 
гъэми дунейпсо Iуэхугъуэр къыщы-
зэрагъэпэщынущ щIэныгъэ нэ-
хъыщ хьэ щрагъэгъуэт IуэхущIапIэ-
хэм, лъэпкъ библиотекэхэм, щэнха-
бзэмрэ щIалэгъуалэм я Iуэхухэм 
пыщIа къулыкъущIапIэхэм. «Этног-
рафие диктантыр» щекIуэкIынущ 
Къэбэрдей-Балъкъэрым и къала-
щхьэ Налшыки, щIыналъэхэми, 
къуа жэ пхыдзахэми. НэхъапэкIэ 
екIуэ кIа апхуэдэ зэхыхьэхэм къызэ-
ра гъэлъэгъуащи, мыпхуэдэ узэщIа-
кIуэ жэрдэмхэр цIыхухэм яфIэфIу 
къащтэ, иджыпсту щегъэжьауэ жы-
джэру иужь итщ ар зэрырагъэ-
кIуэкIынум. Къэбэрдей-Балъкъэ-
рыр къапщтэмэ, диктантыр щатхы-
ну щIыпIэ 60-м щIигъу ягъэнэхуащ. 
Апхуэдэу, студентхэм, ди щIына-
лъэм хьэщIэу щыIэхэм, зыплъы хьа-
кIуэхэмрэ зыгъэпсэхуакIуэхэмрэ 
дик тантыр щатх хъунущ абы хухаха-
уэ Налшык къалэм дэт щIыпIищым 
– Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал уни-
верситетым, КIуэкIуэ Валерэ и цIэр 

зезыхьэ Къэбэрдей-Балъкъэр къэ-
рал мэкъумэш университетым, Кав-
каз Ищхъэрэм гъуазджэхэмкIэ и ин-
ститутым.

«Этнографие диктантыр» япэ ды-
дэу утыку щихьар 2016 гъэрщ. Абы 
щыгъуэ а Iуэхугъуэм цIыху мин 90-м 
щIигъу хэтат. 2022 гъэм «Этногра-
фие диктантыр» ятхащ Урысейм и 
щIыналъэ 89-мрэ хамэ къэрали 184-
мрэ щыпсэу цIыху мелуани 4-рэ ми-
ни 100-м нэблагъэм.

Диктант тхыным дакъикъэ 45-рэ 
ху хахынущ. Iуэхугъуэм хузэхалъхьа 
упщIэхэр щIэныгъэ-узэщIакIуэ жэр-
дэмыр къызыбгъэдэкIахэм зэра-
гъэпэща сайтым къыщыхьащ: www.
miretno.ru. Диктантым хэтахэм Iуэ-
хур къазэрехъулIар 2023 гъэм щэ-
кIуэгъуэм и 13 пщIондэ къащIэнущ, 
дэтхэнэми и лэжьыгъэм кърикIуам-
рэ зэрыхэтамкIэ щыхьэт тхылъымрэ 
иратыжынущ.

Еянэу екIуэкI мы Iуэхугъуэ дахэр 
КъБР-м и унафэщIхэми гуапэу да-
Iыгъ. Апхуэдэу КъБР-м и Парламен-
тым и УнафэщI, Урысей тхыдэ зэ-
гухьэныгъэм и щIыналъэ къудамэм 

и советым и унафэщI Егоровэ Та-
тьянэ нэгъабэ ирагъэкIуэкIауэ щыта 
диктантым и утыкум къызэхуэсахэр 
тригъэгушхуэу жиIэгъат: «Мыпхуэдэ 
диктантыр къызэрыхалъхьэрэ 
илъэс зыбжанэ мэхъу. Къэбгъэлъа-
гъуэмэ, ар гъэ къэс дунейм и щIына-
лъэ псоми щокIуэкI. А Iуэхум къы-
хыхьащ космонавтхэри. Абы къе-
гъэлъагъуэ диктантым и мыхьэнэр 
мы зэманым зэрыиныр. 

Ди гуапэ мыхъуу къанэркъым а 
жэрдэмыр ди къэралым къызэры-
щы халъхьар. Урысейр куэду зэхэт 
къэралыгъуэщ икIи абы щопсэу 
лъэпкъ зэмы лIэу жьыгъуэу 190-м 
щIигъу. Абы къы хэкIыу нобэ щхьэж 
и тхыдэрэ щэнхабзэрэ зэрищIэжым 
хуэдэу, адрейхэми я хабзэхэм щы-
гъуазэу щытыпхъэщ - ар лъэпкъхэр 
зэкъуэт ды  зыщI Iуэхущ. Диктантыр 
Лъэпкъ зэкъуэ тыныгъэм и махуэм 
ирихьэлIэу зэрыттхми и мыхьэнэр 
лъагэ ещI.

Шэч хэлъкъым: мы гъэм зэхэтыну 
Iуэхугъуэми цIыхушхуэ къекIуэлIэ-
нущ. Фащэм я нэхъ дахэр щэныр-
щи, мылъкум я нэхъ иныр щIэны-
гъэщ. ЩIэныгъэ къигъэхъуапIэу 
щыт мы жэрдэм дахэм гукъэкI дахэ 
куэду кърикIуэну дыщогугъ.

ШУРДЫМ Динэ.

Абашидзе Ахьмэд



ПлIанэпэр  зыгъэхьэзырар  ЧЭРИМ Марианнэщ. 

Алийрэ Барэсбийрэ 
я зэныбжьэгъугъэ

УлахуэкIэ 
дызэхуэвгъадэ!

Дадэ и лIыгъэр 
тенджыз пэлъытэщ

Ермэлы усакIуэм и илъэсищэ

Дызытехьэ илъэсым яухынущ

Сыт пщIэн хуейр, «лIыгъэ 
зэрихьащ» къыпхужаIэн па-
пщIэ? А упщIэм егупсысых-
ха къыщIэкIынкъым напIэ-
зыпIэм урысейпсо лIы-
хъужь  хъуа Макаров Ми-
хаил. 

ФИ НЭГУ къыщIэвгъэхьэт 
илъэс 72-м ит жьыщхьэ ма-
хуэр и машинэ къутам епэщэ-
щу щхьэщыту. Апхуэдэущ ви-
деом къигъэлъэгъуэжа, Мэз-
куу пэгъунэгъу Щёлковэ 
 къалэм щекIуэкIа «хьэблэ де-
тек тивым» къызэрыщIидзэр. 
Уэрамым и пэм деж дадэ 
жьакIэхур и «Ока» пыхусыхум 
йопэ щэщри щытщ. Абы 
къыпэщыт гъуэгу кIыхьым 
щIалэ цIыкIу кърокIуэ. Асы-
хьэтым сабийм нэхъ бали-
гъыIуэу зы щIалэ и щIыба-
гъымкIэ къыщыбгъэдохьэри, 
«ФыкъыздэIэпыкъу!» кIий 
макъыр къоIу. Иджы зэры-
къэралу зэлъэзыгъэIэса хъы-
барым къызэриIуатэмкIэ, 
илъэс  35-рэ, иныкъуэхэм зэ-
ры жаIэмкIэ – 24-рэ хъу Пота-
пов Павел ныбжьыщIэм и те-
лефоныр къытрихыу арат. 
Гъэ щIэгъуэнрати, хъунщIа-
кIуэр  гъуэгушхуэм зызди гъэш , 
цIыху нэхъыбэ къы щы хуэ-
зэнкIи хъуну лъэныкъуэмкIэ 
мы  жэу, и гугъу къищIынкIэ 
гу рыщ хъуэ зыхуимыщI да -
дэм и бгъумкIэ къиунэтIауэ 
къа жэрт. Зи телефоныр зыIэ-
щIаха сабийм и кIий макъ ри 
увыIэртэкъым. Хъунщ IакIуэр 
езым пэгъунэгъу къэхъуху, 
дадэ губзыгъэм зигъэхъея-
къым, къыфIэIуэхуу фэ зы-
тримыгъауэу. ЛъэбакъуитI-
щы фIэкIа я зэхуакум къы-
щыдэмынэм, илъэс 72-м ит 
дадэм дыгъу блэжым лъа-
къуэпэщIэдз хуищIри, узэ зэ-
уэнумэ, къеблагъэ. 

Потаповыр лэжьапIэншэщ, 
щхьэгъуси быни иIэкъым, и 
анэм дэпсэууэ аращ. Пщэд-
джыжьым «тутын сефэнущ» 
жиIэу щIэкIа и къуэм и Iэм 
лъы къижу къыщIыхьэжати, 
анэр къэхъуам щIэмыупщIэу 
къэнэнт? И акъылкIэ мыузын-
шэ хуэдэуи жеIэ анэм щIа-
лэр, зызэман псыпцIэм зэры-
хэхуэрэ. Дыгъуэныр имыхьэ-
рэму зэхэзыхаи щыIэщ. Къэ-
хъуа дыдэр анэм жримыIэжу, 
щIалэм: «Дадэр каратисту 
къыщIэкIащ», - жиIэри, гъын 
щIидзащ. 

 МахуитI-щы хъуауэ, Мака-
ров Михаил и хъыбарыр Уры-

сейм щызэбгрокI. Езыри и 
пщIэм хуэфащэу цIыху хъар-
зынафэщ. «Сэ сщIам лIыгъэ 
хэлъкъым. ЦIыхухъуу зы-
къэзылъытэж дэтхэнэ зыми 
арат ищIапхъэр. Езыр-езыру 
къэхъуа Iуэхущ ар», - жеIэ 
шыIэныгъэрэ гъэсэныгъэрэ 
зыхэлъ лIым. 

«Ахъшэ зэхэдвгъалъхьи, 
да дэм машинэщIэ къыхуэдв-
гъэщэху», - жаIэу, зы гуп-
къым, тIукъым утыку къи-
хьар. Псоми япэ ищащ Щёл-
ковэ къалэм и полицэр. 
Абыхэм унафэ ящIа нэужь, 
къалэ администрацэм Мака-
ро вым «Нива» машинэщIэ 
къыхуащэхуну мурад ящIащ, и 
«Ока» ныкъуэкъутэм и пIэ кIэ. 

Абдежми къыщыувыIа-
къым и Iуэху ищIэжрэ пэт лIы-
гъэщIапIэ къызыхукъуэкIа 
Ма каровым и пщIэр дэуеи-
ныр. Къэрал Думэм унафэ 
къищ тащ Михаил ЩIыхь 
тхылъ къритыну. Апхуэдэ 
жэр дэмкIэ утыку къихьащ 
Граждан цIыхубэмрэ жыла-
гъуэ, дин зэгухьэныгъэхэмкIэ 
комитетым и унафэщI Тимо-
феевэ Ольгэ. 

«Дыгъуасэ лъандэм псэ-
хупIэ къызатыркъым. Феде-
ральнэ каналхэр нэгъунэ 
къэкIуащ си деж. Интервью 
15-м нэс естащ журналист-
хэм. Сэ апхуэдэ зэхэзежэхэм 
сесакъым, си Iуэху сщIэжу зэ-
маныр згъакIуэмэ, нэхъ къы-
зощтэ, - къажриIащ Макаро-
вым журналистхэм. – Си гу-
гъэмкIэ, цIыхубэм псэ къы-
хагъэ хьэжын щхьэкIэщ 
ап  хуэдэу щIащIэр. СщIар зы-
гуэрым щапхъэ хуэхъумэ, 

хъар зынэщ. Ауэ лIыгъэ зы-
фIэпщын хуэдизкъым ар. 
 Хъунт, дунейкъутэж гуэрым 
къезгъэламэ, сыт Iэпэлъапа-
шхэ гуэр къэзубыдакIэ? Сэ 
хъумакIуэу сылэжьащ зы-
къомри, аращ. ПсынщIэ ды-
дэу къэхъуащ псори. Сабийм 
дэIэпыкъун хуейт, гупсысапIэ 
сиIэтэкъым. ЩIэн хуейр 
бгъэIэпхъуэкIэ мыхьэнэ иIэ-
къым, лейуэ ущIэгупсысэни 
щыIэкъым». 

Макаровым къуэрэ пхъурэ 
балигъ хъуауэ иIэщ. Зэрыжа-
IэмкIэ, дадэм иджыри и 
 гантелхэр игъэтIылъакъым, 
пщэд джыжь къэс километр 
зыщыплI къежыхь. Гумыза-
гъэ жыхуаIэ цIыху лIэужьы-
гъуэм хеубыдэ Макаровыр. 
«Ар и хьэлу аращ ди адэм, нэ-
гъуэщIу уи нэгу къыпхуэщIэ-
гъэхьэркъым», - жаIэ и бын-
хэми. 

ЩIалэ цIыкIум и адэ-анэм 
Макаровым зыкъыхуагъазэ-
ри фIыщIэ къыхуащIащ. Ауэ 
а фIыщIэр къыхэщыжыр-
къым я щIыпIэр лIыгъэ зэри-
хьамкIэ цIэрыIуэ зыщIа, зи 
гъащIэм IэфI къыщIыхьэжа 
къалэдэсхэм ейм. 

Иджы ди гуапэ мыхъуами 
дытевгъэпсэлъыхь. «Хамэ 
лъэпкъхэм ящыщ гуэрым 
щIалэ цIыкIум и телефоныр 
къытрихати…» - жаIэри, 
апхуэдэут хъыбарыр хэIу-
щIыIу зэращIар, гурыщхъуэр 
Кавказым е Азие Курытым 
къикIахэм хуагъакIуэу. 
ПцIыуэ къыщIэкIыжа нэужь, 
хуэщхьэхынэу «щIэпхъаджа-
щIэр езы къалэм щыщщ» 
жаIэжащ. 

Мы тхыгъэм зи гугъу щыс-
щIы нур илъэс тIощIым 
 щIигъукIэ узэIэбэкIыжмэ 
къэ хъуа Iуэхущ. Къы щIы-
тезгъэ зэж ри, щIэблэр гъэ-
сэным кIи , ди  зэ х этыкIэм де -
гупсысыжынымкIи абы мы-
хьэнэшхуэ зэриIэрщ.

АДЫГЭ литературэм и клас-
сик ЩоджэнцIыкIу Алий къы-
зэралъхурэ илъэси 100 зэ-
рырикъур гъэлъэпIэным теу-
хуа тхыгъэ куэд «Адыгэ пса-
лъэм» къытридзауэ щытащ 
2000 гъэм. Газетым и лэ-
жьакIуэхэм тлъэкI къэдгъэна-
тэкъым ди тхакIуэ щэджащэм 
и гъащIэм и къекIуэкIыкIар 
сыт хуэдэ лъэныкъуэкIи къэд-
гъэлъэгъуэжын папщIэ, ар 
зы цIыхуу щыта, пыщIэныгъэ 
хузиIа цIыхухэр къэтлъы-
хъуэжрэ къэдгъэпсалъэу, я 
гу къэкIыжхэмкIэ ди газе те-
джэ хэм ядэдгъэгуашэу. Сэри 
згъэ хьэзырат тхыгъэ зыб-
жанэ. Нэхъ сигу къинэжахэм 
ящыщщ ди лъэпкъыр зэры-
гушхуэ цIыху щэджащэм и 
ныбжьэгъуу щыта, Кэнжэ 
къуа жэм щыпсэуа тхакIуэ Бе-
къул Барэсбий сыщыхуэзам 
Алий теухуауэ къысхуиIуэтэ-
жахэр. Ахэр сигу къэзгъэкIы-
жу, сыхуейт фэри абыхэмкIэ 
сывдэгуэшэну. 

Барэсбий деж сызыгъэ-
кIуар «Адыгэ псалъэм» и ре-
дактор нэхъыщхьэу а зэма-
ным лэжьа ХьэфIыцIэ Му хьэ-
мэдт. Ди унафэщIыр зы пщэд-
джыжь гуэрым къызэджэри, 
къызжиIащ Кэнжэ къуажэм 
сыкIуэу Бекъул Барэсбий се-
уэршэрылIэну, Алий теухуа и 
гукъэкIыжхэр стхыжыну. Пэ-
жыр жыпIэмэ, сэ ар сцIы хур-
тэкъым, и цIэр зэхэсха мы-
хъумэ. 

– Алий теухуауэ Барэсбий 
хъыбар хьэлэмэт куэд ещIэж, 
къиIуэтэжын и гъунэжщ, мы 
телефонымкIэ епсалъи, ущы-
кIуэну махуэмкIэ гурыIуэ, - 
жиIэри и пэшым сыкъыщIи-
гъэкIыжащ ХьэфIыцIэм, но-
мерыр зытет тхылъымпIэ кIа-
пэр къысIэщIилъхьэри. 

Си ныбжьэгъу щIалэм зез-
гъашэри, етIуанэ пщэдджы-
жьым Кэнжэ сыкIуащ. Барэс-
бий къыспэплъэрт. Сызэры-
кIуэнур ящIэрти, я куэбжэпэм 
дызэрыIулъадэу, абы и щIалэ 
Юрэ къыдэкIри, пщIантIэм 
дыдишащ. 

Барэсбий къытпэплъэу 
щыст. Сымаджэщым къыщIэ-
кIыжа къудейуэ арати, къа-
рууншэт, жьы къыпиубыдырт, 
бауэкIэщI хъурт. 

Сэлам зэтхщ, дызэрыцIыху-
ри, дыщIэкIуам иужь дихьащ. 
ХьэфIыцIэ Мухьэмэд къы-
зэрызжиIам хуэдэу Барэсбий, 
и ныбжьым емылъытауэ, 
акъыл жант, гурыхуэт, зытеп-
сэ лъыхь Iуэхур къыщыхъуар 
дыгъуасэм хуэдэу, псори 
ищIэ жырт. ЖыпIэнурамэ, 
уэр  шэрэгъу бэлыхьт…

Барэсбийрэ ЩоджэнцIыкIу 
Алийрэ щызэрыцIыхуар 1936 
гъэрщ. Абы щыгъуэ Бекъулыр 
Налшык тхылъ тедзапIэм 
щылажьэрт.

«ДызыщIэс пэшым Алий 
ма хуэ гуэрым ныщIыхьэри, 
хэт Бекъул Барэсбийр, жиIэри, 
щIэупщIащ. Пэшым щIалиплI 
дыщIэсти, Алий бжэщхьэIум 
нызэребакъуэу си гъусэхэр 
зэуэ къэтэджащ, сэ зызгъэ-
хъеякъым.

«Мес, моращ Бекъулыр», 
жаIэу абы сыщрагъэлъагъум: 
«Сыт, хуэмыху, уи гъусэхэм 
ящIэр щхьэ умыщIэжрэ? Хаб-
зэ пхэлъын хуейщ, цIыху къы-
щIыхьамэ, къэтэдж», - жиIэри 
зыкъысхуигъэзащ. Си пIэм 
сыщIинар ар япэу зэрыслъа-
гъурт. Уеблэмэ, апхуэдизкIэ 
Iэнкун сыхъуати, иджыри зы 
тэ лайкIэ сыщысыжат, зы-
къысхуэмыщIэжу», - игу къи-
гъэкIыжырт Барэсбий. 

ИужькIэ, зыкъызэщIипхъуэ-
тыжри, ныбжьыщIэр къы щы-
лъэтащ. Мис абдежым щы-
щIидзащ Алийрэ Барэсбийрэ 
я зэныбжьэгъугъэр. 

Алий Бекъулхэ я деж куэдрэ 
кIуэрт. ЩIалэм и анэ Дисэ 
мэлыл гъэгъуарэ мырамы-
сэрэ яхуипщэфIырт. «Уэи, 
Дисэ и шхыным нэхъ IэфI щы-
мыIэ» - жиIэрт Алий, фIыщIэ 
ищIу. Езы Барэсбии куэдрэ 
щыхьэщIащ Алий и унагъуэм. 

ЩоджэнцIыкIур щыпсэур 
Горькэм и цIэр зезыхьэ уэра-
мым тет унэхэм ящыщ зырт. А 
лъэ хъэнэм автобусхэр щы-
Iэтэкъым, Барэсбий и анэм 
мыIэрысэ, кхъужь, нэгъуэщI 
пхъэщхьэмыщхьэхэр чы ма-
тэм из ищIырти, ахэр лъэсу 
ЩоджэнцIыкIухэ куэдрэ яхуи-
хьырт. Алий и щхьэгъусэми 
абы щыгъуэ гъуэтыгъуейуэ 
щы та кIэлош, щэкI сыт хуэ-
дэхэмкIэ къыхуэупсэрт. 

Барэсбий гуапэу игу къи-
гъэкIыжырт ЩоджэнцIыкIур 
абы и усэхэм къызэрыщыт-
хъуар. «Хьет жегъэIэ, щIалэу 

Усэбзэм дихьэхыу, Асадов 
Эдуард и цIэр зэ мыхъуми зэ 
зэхэзымыха ис къыщIэкIын-
къым Урысейм. Совет цIыху-
бэм я гупсэу къекIуэкIа 
усакIуэр фокIадэм и 7-м 
къы зэралъхурэ илъэси 100 
ирикъуащ. Ар ди щхьэусы-
гъуэу, Асадовым и гъащIэ 
гъуэгум дроплъэж. 

УСЭ ДАХЭ зэритхым нэ-
мыщI, Асадовыр нэхъ лейуэ 
псэм ирегъэхуэбылIэ илъэс 
17 фIэкIа мыхъуу здэкIуа Хэку 
зауэшхуэм фэбжьышхуэ хи-
хауэ зэрыщытам. «Маскэ 
фIы цIэ зыIулъ усакIуэ» абы 
щIыфIащар лагъым къэуам и 
зэранкIэ и нитIыр зэры фIэ-
кIуэдарщ. НэгъуэщI цIэ леи 
иIэщ Асадовым: «унэгуащэ-
хэм папщIэ усакIуэ». Абы 
 кърагъэкIыр утыкум нэхъы бэ-
рэ щагъафIэ, уей-уей жезы-
гъэIэ усакIуэшхуэхэм елъыта-
уэ, Асадовым уэршэрыбзэр 
нэхъ къызэригъэсэбэпырт, 
зы тепсэлъыхьри «къуажэдэс 
гупсысэхэрт», ущие къабзэу 
щыт усэхэмкIи ерыщт. «Ди-
дактикэ усыгъэкIэ» зэджэ а 
хъэтIыр литературэм зэма-
ным къыкIэрыхуа тхэкIэу къы-
щалъытэ, ауэ тхылъ къэзыщ-
та гъащIэ ныбжьыщIэм деж-
кIэ ахэр уасэ зимыIэ хъугъуэ-
фIыгъуэщ. Асадовым 
ху зэ фIэкIырт пхъум - анэм, 
адэм - къуэм, цIыхубзым - 
лIым е лIым – и щхьэгъусэм 
жримыIэф гуэрхэм бзэ 
къахуи гъуэту сэтей къищIыну. 
Си щхьэкIи гукъэкIыж гуапэ 
яхузиIэщ Асадовым и усэхэм. 
Ебланэ классым дыщIэсу, 
уры сыбзэми дыхуэмышэ-
рыуа щэу, литературэ дерсхэм 
дызыщеджэ усэхэр гъащIэм 
тхуемыпхыу, япэу Асадовым 
и тхылъ гъуэтыгъуейхэр тхы-

«УлахуэкIэ цIыхубзхэмрэ цIыхухъухэмрэ дызэхуэвгъа-
дэ!» - а къыхуеджэныгъэм щэту, жэпуэгъуэм и 24-м Ислан-
дием бзылъхугъэхэм зыкъыщаIэтри, забастовкэ ира-
гъэкIуэкIащ. Абыхэм пашэ яхуэхъуащ а махуэм лэжьа-
пIэм къыдэмыкIа къэралым и премьер-министр Якобст-
доуттир Катрин. 

ЦIЫХУБЗХЭМ зыкъыщIаIэтар цIыхухъухэм къакIэрымыхуу 
лажьэрэ пэт, улахуэу къыхуагъэувыр зэрынэхъ мащIэрщ. «И 
лъэпкъэгъу бзылъхугъэхэм я гукъыдэжыр ядиIыгъащ пре-
мьер-министрым» псалъэухам дыкъыщеджэкIэ, догупсыс: 
премьер-министрри мыарэзыуэ ара езым зыхуигъэувыжа 
улахуэмкIэ? Къэрал куэд дыдэ щыIэщ игъащIэм апхуэдэ Iэ-
натIэм бзылъхугъэ щамылъэгъуауэ, апхуэдэ гугъи ямыIэу. 

«Сэри адрей цIыхубзхэм ещхьу а махуэм сылэжьэну-
къым», - яжриIащ Якобсдоуттир журналистхэм. Катрин зэ-
ры жиIэмкIэ, и нэIэ щIэт правительствэм хэт министрхэм я 
гъусэу, ар кIэлъоплъ дэтхэнэ къудамэми щат улахуэхэм я 
инагъым, псом хуэмыдэу цIыхубз IэщIагъэу къалъытэ Iэна-
тIэхэм. 

Псалъэм и хьэтыркIэ, Исландием и ЕгъэджакIуэхэм я 
проф союзым къызэригъэлъагъуэмкIэ, егъэджэныгъэм хэт-
хэм я нэхъыбэр цIыхубзщ, сабий IыгъыпIэхэм а бжыгъэр про-
цент 96-м щынос. Узыншагъэм кIэлъыплъ IуэхущIапIэхэми а 
бжыгъэ дыдэхэр щызокIуэ. Ауэ щыхъукIэ, ЭкономикэмкIэ ду-
нейпсо форумым и еплъыкIэмкIэ, Исландием хуэдэу цIыху-
хъухэмрэ цIыхубзхэмрэ щызэхуагъадэ къэрал щымыIэ 
пэлъытэщ. 

 Иджырей забастовкэм хуэдэ, зэрыжаIэмкIэ, илъэс 48-рэ 
лъандэрэ екIуэкIакъым. Япэ дыдэ апхуэдэ утыку Исландием 
щыщ цIыхубзхэр щихьар 1975 гъэрт. «Дымылэжьэну ды щы-
хуит махуэ закъуэ» зыфIаща а зыкъэIэтыгъуэм цIыхубзхэм я 
процент 90-м нэс хэтауэ щытащ. Абы лъандэрэ жэпуэгъуэм и 
24-р тхыдэкIэ цIыхубзхэм зыкъыщаIэт махуэу къыщокIуэкI 
Исландием. 1975 гъэм лэжьакIуэ дэмыкIа къудейтэкъым 
ахэр, атIэ унэми щыIэбэн щагъэтат. Апхуэдэ щIыкIэу абыхэм 
къагъэлъэгъуэну хуейт езыхэм я къарум жылагъуэ гъащIэм 
мыхьэнэуэ щиIэр зыхуэдизыр. А махуэр тхыдэм къыхэнащ 
«цIыхубз зыгъэпсэхугъуэ» цIэмкIэ. 

Исландием и Къэзыбж институтым къызэрихутамкIэ, 
къэралым щыщ цIыхубзхэм цIыхухъухэм нэхърэ проценти 
9-кIэ нэхъ мащIэ къалэжь. Финансхэмрэ страхованэмрэ а 
бжыгъэр процент 26-м щынос. «Ара зэхуэдэныгъэкIэ 
фызэджэр?» къыхуеджэныгъэр мы зыкъэIэтыгъуэм утыку 
къыщIрахьари аращ. КъинэмыщIауэ, цIыхубз куэдым гу 
 лъатэ езыхэм зыхуагъэфэщэж IэнатIэхэм цIыхухъухэр ягъэу-
выну нэхъ къызэращтэр. 

Илъэситху ипэкIэ япэ дыдэ къэралым цIыхубз президенту 
щыхахащ, Финбогадоттир Фигдис. Абы лъандэрэ бзылъху-
гъэхэм я гукъыдэжхэм зыдэзыщI зэхъуэкIыныгъэхэр нэ-
хъыбэ хъуащ. Псалъэм папщIэ, Исландиер парламентым 
цIыхубзу хэт бжыгъэмкIэ Европэм щыпажэщ. ЛэжьапIэ Iут-
хэм я бжыгъэр процент 77,5-м нос. ЦIыхубзхэмрэ цIыхухъу-
хэмрэ зэхуэдэу сабийм кIэлъыплъыну хуитщ, зыгъэпсэхугъуэ 
къыIахыу. 

Сытми, Исландием цIыхубзхэм зэрызыкъыщаIэтам къи-
гъэ лъагъуэр ахэр зэрыдакъузэракъым, атIэ а лъэныкъуэм-
кIэ нэхъри заужьыну хуейуэ, Iэмал псори къызэрагъэщ-
хьэпэрщ. Къэралыр цIыхухъухэмрэ цIыхубзхэмрэ зэхуэ-
гъэдэн хабзэ и лъэныкъуэкIэ нэгъуэщI куэдым япэ итщ. ИтIа-
ни, нэхъыфIыж щыпхуэщIынукIэ, сыт гугъу зебгъэхь 
щIэ мыхъунур? Языныкъуэ IэщIагъэхэм цIыхубзхэм я улахуэр 
цIыхухъухэм ейм нэхърэ процент 21-кIэ щынэхъ мащIэщ, тIу-
ми ягъэзащIэр зы лэжьыгъэу щыт щхьэкIэ. Исландием 
щекIуэкIа забастовкэм уигу къегъэкIыж 1910 гъэм гъатхэпэм 
и 8-м Цеткин Кларэ уэрамым цIыхубз гуп къызэрыдишар. А 
псом къегъэлъагъуэ цIыхухъухэм ялъэщIыхьэну еIэ бзылъху-
гъэхэм ягу зымыгъэзагъэ зэхуэмыдэныгъэ куэд нобэми 
зэрашэчыр. 

дэмкIэ ди егъэджакIуэу щыта 
Къарэжь Владимир дигъэ-
цIы хуат. «Фыхуэ сакъ , фымы-
гъэкIуэд», - жи Iэурэ, зи на-
пэкIуэцIхэр укъуе и ным нэса 
тхылъыр къытIэ щIилъхьэри, 
нэгъуэщI дуней къытхузэIуи-
хат. «Куэд зылъэгъуа» а тхылъ 
цIыкIум ди егъэ джакIуэми 
псэкIэ дыпи щIат. Ди къуа-
жэдэс урысыбзэми къитIа-
сэрт псалъэ гугъу къэзымы-
гъэщхьэпэ Асадовым и усэ-
хэр. Нобэр къыздэ сым абы и 
зы сатыри адыгэбзэкIэ зэры-
ди мыIэр нэмып лъы сы ны-
гъэщ, сыту жыпIэ мэ, адыгэ 
гъэсэныгъэм иджы ри усэб-
зэм иримыгъэ зэгъэфа куэ-
дым усакIуэм и гупсысэкIэм 
ущыхуозэ. 

«ЦIыхубэ классикэ», 
«лъэпкъ усакIуэ» жыхуаIэхэм 
хуэдэ хъуащ иджы Асадовым 
и усэхэр. IуэрыIуатэ хъужа 
абы и сатырхэр уэрамым ури-
кIуэурэ япэ къэсым къыжьэ-
дэп шыфынущ. «Мыхьэнэ зи-
мыIэ зэдауэхэр», «Сэ куэдрэ 
сыппэплъэфынущ», «Дып-
сэуху, псори тхуэхъуэжынущ», 
«ЦIыхухэм Iей гуэр щадэслъа-
гъукIэ»... Махуэ къэс узыIуп-
лъэ блынхэм тестхарэт зы-
хужыпIэфыну куэд яхэтщ 
усакIуэм и усэ цIэрыIуэхэм. 
Псалъэм папщIэ, «Мыхьэнэ 
зимыIэ зэдауэхэр» усэм щыщ 
са тырхэр жыIэгъуэ шэрыуэ 
за щIэу зэтепщыпыкIыфы-
нущ: 

КхъыIэ, зэфIэнахэр
 фызэкIуж!

Маржэ, цIыхухэ! 
Дымыбэлэрыгъыу,

Щхьэж ди унэм 
щыдвгъэухуэ 

мамырыгъэ! 
Апхуэдэ сатырхэр цIыхубэ 

усэ мыхъункIэ Iэмал иIэкъым, 
сыту жыпIэмэ, сыт хуэдэ 

лъэпкъ гъэсэныгъэми мы-
хьэнэ зрит нэмысым, зэхущы-
тыкIэ гумащIэм, пэжыгъэм, 
къабзагъэм, щабагъэм ятеу-
хуащ. 

ЗыцIыхуахэм зэрыжаIэ-
жым кIэ, Асадовым и усэхэр 
хэIу щIыIу хъуным хуэщхьэ-
пащ абыхэм езым и цIыху 
щIыкIэр, и псэ къабзагъыр, 
фэ рыщIыншагъыр къахэщу 
зэрыщытар. Ар къыхощыж 
цIыхубэм я пащхьэм иту къы-
щыщыпсэлъахэми. Лъагъу-
ныгъэм, зэхущытыкIэ дахэм, 
Хэкум, ныбжьэгъугъэм, пэ-
жы гъэм ятеухуа Асадовым и 
усэхэр инми цIыкIуми гукIэ 
ящIэ. Нобэ куэд хъуа усэ къы-
щеджэ нэтынхэми мы уса-
кIуэм и IэдакъэщIэкIхэм дыщ-
рохьэлIэ. 

Асадов Эдуард дунейм 
къы щытехьар Тыркумэн, ины-
къуэхэм зэрыжаIэмкIэ, Турк-
менистан ССР-м хыхьэ ер-
мэлы унагъуэщ. И адэ-анэр 
егъэ джакIуэу лажьэрт, арщ-
хьэкIэ сабийр илъэситху фIэ-
кIа мыхъуу, и адэр дунейм 

ехыжри, зэанэзэкъуэр Свер-
дловск Iэпхъуащ, щIалэм 
курыт школыр къыщиухари 
аращ. УсакIуэ гъуэгур къыхи-
хынымкIэ Асадовым 
чэнджэщэгъу рэ тегъэгушхуэ-
гъурэ къыхуэхъуар и ермэлы 
адэшхуэ Курдов Иванщ. 
Илъэсийм усэ зэхилъхьэн 
щIэзыдза Эдуард зауэми а 
Iуэхум щыпищащ. 1943 гъэм 
Асадовыр лейтенант ящIри, 
Кавказ Ищхъэрэ фронтым 
ягъэкIуащ. Ныб жьыш хуэ 
имыIэрэ пэт, офицер, иужькIэ 
– жыжьэрыуэ топхэм хуэIэзэ 
артиллерист  хъуат щIалэр, 
ауэ зауэ губ гъуэм  ар щыхэ-
хуащ къыхуэна гъащIэм и 
IэфIыр щIэзыха бэлыхьым. И 
фэбжьыр къы зыхиха зэхэуэр 
къыщыхъуар Севастополь 
дежщ, 1944 гъэм: и ныбжьэ-
гъумрэ езым рэ машинэшхуэм 
ису артил леристхэм топышэ 
хуашэрэ пэт, гъуэгур IупщIу 
хэплъагъу кIыртэкъыми, Эду-

ард къикI ри, рулыр зыIыгъ и 
ныбжьэ гъум здиунэтIынур 
иригъэ лъэгъуащ. Асыхьэтым 
лагъым къауэри, Асадовым и 
нитI ри фIэкIуэдащ. Псори 
зэхэту, сымаджэщым илъэс-
рэ ныкъуэрэ щигъэкIуащ щIа-
лэм, 12-рэ операцэ ящIащ. 
Абдежым щегъэжьауэ 
 зыIуилъхьа маскэр унэм 
фIэкIа щыIуихыу щыта-               
къым. 

 ГъащIэ зиIэм и насыпри 
гъуа щэркъым. Псэуну хуэме-
ижын хуэдизкIэ зигурэ зи 
щхьэрэ зэбгъэжа Асадовым 
гухэлъым и насып хэлъу 
къыщIэкIри, быни игъуэты-
жащ. УсакIуэм нэ хуэхъуауэ 
къалъытэ абы гъащIэ гъусэу 
иIа Разумовская Галинэ. 

ЦIыхум Iэзагъыр къыдалъ-
хуу жаIэ щхьэкIэ, щхьэхына-
гъыр зытекIуэм и зэчийм зиу-
жьыркъым. Асадовыр пщэд-
джыжьым жьыуэ къэтэджыр-
ти, усэ зэхилъхьэн щIидзэрт. 
Хьэзыр хъуар магнитофоным 
иригъэтхырт, итIанэ езым 
зыз ригъэсэжа, зымылъагъу-
хэм папщIэ яубзыхуа Iэма-
лым кIэ къищыпыжырт. Иужь-
кIэ усэхэм и щхьэгъусэр еджэ-
жырти, тхылъ ирикъуа нэужь, 
тедзапIэм яхьырт. Горький 
Максим и цIэр зезыхьэ Лите-
ратурэ институтыр къиухы-
жащ усакIуэм, афIэкIа имыIэ-
малу. Асадовыр литерату-
рэм кIэ чэнджэщэгъуу щы-           
лэ жьащ «Литературная га -
зета»-м, журналхэу «Огонек», 
«Молодая гвардия» хуэ дэхэм. 
Псори зэхэту тхылъ  60-м 
 щIигъу къыдигъэкIащ. 

УсакIуэм и уасэр къэзыгъэ-
на Iуэр зэманырщ. Асадовым 
и сатырхэр адыгэбзэми къы-
щыхыхьэнур дяпэкIэщ. Абы 
дыхуепIэщIэкIын папщIэщ 
нобэ усакIуэр дигу къыщIэд-
гъэкIыжыр. 

апхуэдэу щыщIэбдзакIэ, уэи 
уэ Iэзэ гуэр ухъунмэ», - къыж-
риIат Алий, тхэным гу хуэзы-
щIа ныбжьыщIэм. 

ЩоджэнцIыкIур абы щы-
гъуэ къуажэхэм я курыт еджа-
пIэхэм щIэх-щIэхыурэ ира-
гъэб лагъэрт, Барэсбии и гъу-
сэу абыхэм щыздишэ къэ-
хъурт.  Апхуэдэу тхакIуэ 
щIа  лэщIэр щыIащ Къулъкъу-
жын, Сэрмакъ, Зеикъуэ, нэ-
гъуэщI жылэхэми.

«Шортэн Аскэрбий и пьесэ 
«Батыр и къуажэр» утыкушхуэ 
ирахьэн ипэ къихуэу, - игу къи-
гъэкIыжырт Барэсбий, - абы 
къытращIыкIа спектаклыр 
цIы ху зыбжанэм ирагъэлъэ-
гъуауэ щытащ. ЩоджэнцIы-
кIумрэ сэрэ пьесэм дригъэп-
лъыну дезыгъэблэгъар обл-
исполкомым гъуазджэмкIэ и 
къудамэм и унафэщIу а лъэ-
хъэ нэм щыта Битокъу Му-
зэчырт. Алий и ныбжьэгъуфIт 
ар. АтIэ, абы дызэреплъу, Що-
джэнцIыкIур утыкум ихьэри, 
Шортэным IэплIэ иришэкIауэ 
щы тащ. «Упсэу, икъукIэ фI ы-
щIэшхуэ пхузощI, мып хуэдэ 
пьесэ гъуэзэджэ зэрыптхам 
папщIэ», - жриIат абы Аскэр-
бий.

Алий хьэл-щэн дахэ хэлъу, 
цIыхум ядэIэпыкъуу, хабзэ 
якIэ лъызэрихьэу апхуэдэт. 
Язы ныкъуэхэм деж, зэгуп-
сысыр къыпхуэмыщIэу, и Iи-
тIыр и щIыбагъымкIэ ехьэ-
кIауэ къикIухьырт, езыр псэ-
лъэрейтэкъым. ЦIыху сабырт, 
къаугъэншэт», - жиIат Бе-
къулым Алий щхьэкIэ.

Зэгуэрым Алий къеупщIауэ 
щытащ абы: «Уа, Барэсбий, уэ 
зыри зэи къыпкIэщIэуэркъэ?» 
- жиIэри. Сытым щхьэкIэ, 
жиIэу, щеупщIыжам щыгъуэ, 
мыпхуэдэ жэуап къритыжат: 
«Уэлэхьи, сэ куэдым я зэран 
къызагъэкIащи, арамэ». Алий 
къулыкъу къратыну, къалэ Со-
ветым хахыну жагъуэгъу гуэр-
хэр зэран къыхуэхъури, къра-
гъэкIуэтауэ щытат абы щы-
гъуэ. 

Куэд дэмыкIыу Хэку зауэш-
хуэм щIидзэри, зэныб-                  
жьэ гъуитIыр зэфIэкIуэ-                
дащ …

Барэсбий игу къызэригъэ-
кIыжамкIэ, макъамэтх цIэ ры-
Iуэ ХьэхъупащIэ Хьэж бэ чыр рэ 
Алийрэ зэрызыгъэ цIы хуар 
езырат. ИужькIэ ахэр зэ ныб-
жьэгъуфI хъуат. Хьэж бэчыр 
пхъэгъэсын къэпым илъу Кэн-
жэ иришурэ Алийхэ я деж 
IэжьэкIэ мызэ-мытIэу ишащ…

Мис апхуэдэу дызэдэуэр-
шэрат Барэсбийрэ сэрэ. Нэ-
хъыбэж къиIуэтэжынут, ауэ и 
узыншагъэм Iэмал къритыр-
тэкъым куэдрэ псэлъэнуи, нэ-
хъыбэ жезгъэIэжатэкъым. 
Иужь кIи дызэхуэзэну, и гу-
къэкIыжхэмкIэ къыздэгуэшэ-
ну дызэгурыIуати, къыдэ хъу-
лIакъым. Сэри кIэщIу схуте-
гъэзэжакъым, езыри куэдрэ 
псэужакъым. Ди тхакIуэш-
хуэм теухуауэ куэд нэхъы-
жьыфIым къыджиIэжыфыну 
тIэщIэкIащ…

АтIэ, сытми, Алий теухуауэ 
къэс щIахэмкIэ сыарэзыуэ, 
зэхэсхар редакцэм сынэсыжу 
псынщIэу зэрыстхыжыным 
яужь сихьэн мурадкIэ сыкъэ-
тэджыжауэ сыкъыщы щIэ кIы-
жым, Барэсбий сыкъигъэу-
выIащ: 

- Уэлэхьи, щIалэ, адыгэ хаб-
зэр уэри сэри къэдмыгупсы-
са, ар дэ къедмыгъэжьа икIи 

нобэ ар дымыкъутэжын. Си 
унагъуэ ерыскъы щумышхауэ 
ущIэзгъэкIыжмэ, емыкIу 
къэс хьынщ», - жиIэри, Барэс-
бий сыкъигъэувыIэжат. 

ИкъукIэ си гуапэ хъуат икIи 
згъэщIэгъуат Барэсбий и 
щхьэ гъусэ Зое, и ныбжьыр 
хэкIуэтами, а дызэрыщыса 
тIэкIум къриубыдэу, ерыскъы 
IэфIхэмкIэ ди Iэнэр щэнейрэ 
зэ рызэрихъуэкIар. Тхьэма-
дэм сыщыдэуэршэрами, 
иужь кIэ Iэнэм дыщыпэрыса-
ми, дыкъэтэджыжыхукIэ, я 
щIалэ Юрэ бжэ къуагъым 
къуэ тащ, Iэнэм щы кIэлъып-
лъын хуей дакъикъэхэм къы-
IукIа мыхъумэ. Ари сфIэ-
хьэлэмэт хъуат. Иджыпсту, гу-
фIэгъуэ Iэнэхэм куэдрэ ущро-
хьэлIэ зэадэзэкъуэр зы Iэнэ 
пэрысу, уеблэмэ зэдэхъуа-
хъуэу, фадэ зэдефэу!..

Си гум къинауэ нобэр къыз-
дэсым щIэх-щIэхыурэ жызоIэ 
Барэсбий и абы щыгъуэ 
жиIар. 

«Сэ сыцIыкIуу си нэгум щIэ-
кIащ ди нэхъыжьхэм я щыIэ-
кIар, псэукIар, езыхэм япэ 
итахэм я зэхэтыкIэу къаIуэтэ-
жахэр зэхэсхащ. АтIэ, абы 
щыгъуэ, нобэ хъуэхъубжьэ 
къэ зыIэтхэм хуэдэу – си узын-
шагъэ, си бын, си мылъку, нэ-
гъуэщI -къинэмыщI щхьэкIэ 
жаIэу хъуахъуэртэкъым. Псо-
ри нэхъыщхьэу щIэлъаIуэр 
зыт: «Ди хьэдэр Тхьэм пуд 
имыщIкIэ!» НэгъуэщI дыщIа-
гъуртэкъым…» - жиIэжат Ба-
рэсбий.

КупщIэшхуэ, акъылышхуэ 
зыхэлъ псалъэщ - «Ди хьэдэр 
Тхьэм пуд имыщI! » жыхуиIэр.
Ауэ, пасэ зэманым щыгъуэ 
мы псалъэхэм яIа мыхьэнэр 
нэгъуэщIщ икIи нэхъ куущ, 
гуу зуи къыщIэкIынщ. Сэ абы 
иджыпсту кIыхьу зысхуегъэу-
бгъункъым, апхуэдэ тхыдэ 
щIэныгъи збгъэдэлъу къы-
щIэкIынкъым, абы укъуэдия-
уэ сытепсэлъыхьыну. Ар гъэ-
щIэгъуэн зыщыхъуахэм, абы 
и къежьапIэр зэзыгъэщIэну 
хуейхэм IэмалыфIхэр иджып-
с ту яIэщ. Абы теухуауэ ди 
тхыдэтххэм, тхыдэджхэм я Iэ-
дакъэщIэкIххэр куэду щыIэщ, 
интернетми къыщыпхуэ-
гъуэтынущ. 

Нобэрей махуэр къэтщтэн-
щи, Тхьэшхуэм и Iэмырщи, 
хьэдэм игъуэтыжа пщIэр езы 
дунейм ехыжам илъагъужыр-
къым, ар зи нэгу щIэкIыр 
псэууэ къыщIэнахэрщ. Жэна-
зым екIуэлIа цIыхум я куэда-
гъырщ хьэдэм пщIэуэ игъуэ-
тыжар къызэралъытэр. «Сыту 
цIыху куэд къекIуэлIат, жэ-
назышхуэ игъуэтыжащ, и на-
сыпщ», е «Еуей, мыгъуэ, сыту 
тхьэмыщкIэт, мащэр тезыт-
хъуэжын иIэжакъым» - жаIэ 
дыуэщI щыIахэм.

ТIум языхэзщ. Аращ напэм 
щIытелэжьэн хуейр: жэщ-ма-
хуэ имыIэу. 

МыдэкIэ, псэм ипэ - напэ, 
жи адыгэм! Адыгэм напэм 
япэ зыгуэр иригъэщу е ныба-
блэу, былымаблэу зэи щыта-
къым. ЦIыху щыпкъэу дунейм 
тетарщ бэм ящымыгъупщэр, 
ягъэлъапIэр. Жэназышхуэ 
зымыгъуэту зи цIэр уахътыншэ 
хъухэри щыIэщ. Ди Щоджэн-
цIыкIу Алий - напэр псэм япэ 
изыгъэща, бийм зи щхьэр 
яхуэзымыгъэщхъа адыгэлI 
щэджащэм – ейм хуэдэу. 

ХЬЭЩЫКЪУЕЙ Олег.

«Экологие» лъэпкъ проектым хиубыдэу 
Iуащхьэмахуэ щIыналъэм щIадзауэ ща-
гъэкъабзэ Бахъсэн псым и Iуфэхэм щы-
щу километр 13-м нэс. Иджыпсту лэжьы-
гъэхэр щокIуэкI Эльбрус, Тегенекли жы-
лэхэм я Iэгъуэблагъэм.

АЗАУ и мылылъэхэм зи псыпэр къыщежьэ 
Бахъсэн щIэх-щIэхыурэ ягъэкъэбзэн хуей 
мэхъу, абы къуршым кърихьэх пхъэ-
кIэбжьэкIэхэр зэрыщызэтрихьэм къы хэ-
кIыу. КъищынэмыщIауэ, псыдзэхэм къра-
хьэх мывэхэми псыIущIэхэр къыщагъэхъу 
щыIэщ, ахэр и чэзум IуамыгъэкъэбзыкIмэ, 
псыр къыщхьэдэуэхынкIэ шынагъуэ щыIэу.

 ЗэрыфщIэщи, Бахъсэн Къэбэрдей-Балъ-

къэрым и щIыналъитхум я языныкъуэ къуа-
жэхэм пэгъунэгъуу йожэх. Абыхэм ящыщщ 
«Iуащхьэмахуэ лъапэ» лъэпкъ паркри. Ауэ 
щыхъукIэ, а щIыпIэм хуэзэу бдзэжьей 
 къуэлэнхэр щыкуэдщ. Ахэр зыхэс псыр сыт 
щыгъуи къабзэу щытын хуейщ.

Лэжьыгъэхэм щыпащэнущ Кубасанты 
псыр Бахъсэн псым щыхэхуэжым ипщэ-
IуэкIэ (2018 гъэм лъэмыжыр щытрихауэ 
щыта щIыпIэм хуэзэу) къыщыщIэдзауэ 
 Бахъсэн Ипщэ къуажэм нэсыху. Iуэхум 
пэрыт IэщIагъэлIхэр щIыуэпсым зэран зэ-
рыхуэмыхъуным хэтщ. Яубла лэжьыгъэр 
2024 гъэм зэфIагъэкIынущ.

ШЭРЭДЖ Дисэ.

ТхакIуэ Бекъул Барэсбий. 



РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Редактор  нэхъыщхьэ 
ЖЫЛАСЭ  Заурбэч

ТЕЛЕФОНХЭР:
редактор нэхъыщхьэм, секретарым - 42-56-19;  

унафэщI-редакторхэм - 40-48-54, 40-06-33; жэуап зыхь 
 се кре тарым - 42-22-82;  секре тариатым -42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-60-53,  
 42-22-89; зэдзэ кIакIуэхэм -  42 -21-88;   корректорхэм - 
42-60-27; ЭВМ-м и операторхэм - 42-22-84;  компьютер 
IэнатIэм - 42-26-41; сурэттеххэм -  42-75-78, 42-63-64. 

КъыдэзыгъэкIхэмрэ редакцэмрэ
я хэщIапIэр: 360030,  КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.625
Заказыр №2382

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство «Южный 
регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

№131 (24.569) 2023  ГЪЭМ  ЩЭКIУЭГЪУЭМ  И  24

Фестивалхэр

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ ДыщэкI Соня, корректорхэу 
Щоджэн Иннэ (1, 3-нэ нап.), 
Инэрокъуэ Азэмэт (2, 4-нэ нап.), 
корректорхэм я дэIэпыкъуэгъу Ел-
мэс ФатIимэ.

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

Волейбол

ЩIалэгъуэ

Бахъсэн щIыналъэм 
хыхьэ Ислъэмей къуажэм 
иджы благъэ щекIуэкIащ 
цIы хухъухэм волейбо-
лымкIэ я республикэ зэ-
хьэзэхуэ. Ар фэеплъ хуа-
щIащ зи къалэнхэр зы-
гъэзащIэу хэкIуэда я 
 къуажэгъу хабзэхъумэ-
хэм. Зэпеуэм хэтащ Къэ-
бэрдей-Балъкъэрым и 
щIыналъэ хэм, IуэхущIа-
пIэхэм я ко манди 10. 

ЗЭХЬЭЗЭХУЭР зэре кIуэ-

ЦIыхум и лъагъуэр сабий щIыкIэ езым 
къыхехыж. Пасэу зи гъуэгу къэзыгъуэта, зи 
зэфIэкIыр зыгъэунэхуа, зыхуейр къызы-
гурыIуа цIыхум ехъулIэныгъэфIхэр зыIэре-
гъэхьэф, игурэ и щхьэрэ зэтелъу лъэ бы-
дэкIэ гъащIэм хоувэф. Апхуэдэщ нобэ фут-
болым хуэIэкIуэлъакIуэ, щIыналъэ утыку-
хэм бжьыфIэу щыджэгу, зи цIэр фIыкIэ 
къраIуэ, Къэрэшей-Шэрджэс Республикэм 
и «Нарт» футбол командэм и капитан Абидо-
къуэ Вадим. 

АДЫГЭ щIалэм и ныбжьыр илъэси 9-м иту 
футболым зыхуигъэсэн щIидзауэ щытащ са-
бий спорт гъэсакIуэ нэхъыфI Лъэпсырыкъуэ 
Борис и нэIэм щIэту.

Пэжщ, абы мыкIуэ ипэкIэ, иджыри сабий 
дыдэу, и ныбжьыр илъэситхум щIигъуа къу-
дейуэ, Ставрополь къалэм дэт, дуней псом 
щыцIэрыIуэ, Скакун Василий и цIэр зезыхьэ, 
акробатикэмкIэ еджапIэм илъэситIкIэ кIуауэ 
щытащ, а спорт лIэужьыгъуэм хуагъасэу. Абы 
щыгъуэм щIалэ цIыкIур зыхэта зэпеуэхэм япэ 
увыпIэ фIэкIа къыщихьакъым.

ИужькIэ, Черкесск къалэм дэт, Гимнасти-
кэмкIэ олимп резервхэр щагъэхьэзыр еджа-
пIэ-гъэсапIэм ящтэри, ехъулIэныгъэфIхэр 
къы щигъэлъагъуэу щыIащ, зэхьэзэхуэхэм 
япэ-ещанэ увыпIэхэр къыщихьу.

Ауэ, зэрыцIыкIу лъандэрэ топым бгъэ ды-
хьэкIэ хэха хуиIэт Вадим. И гуращэ нэхъыщ -
хьэр - футболымкIэ утыку инхэм щыджэ-
гунрат…

Черкесск къалэм дэт 2-нэ курыт еджапIэм  
8-нэ классыр къиухри, Вадим и зэфIэкIым 
 хигъэхъуэну Ставрополь олимп резервхэр 
 щагъэхьэзыр и еджапIэ цIэрыIуэм щIэтIыс-
хьащ. Ар къиуха нэужь, а IуэхущIапIэ дыдэм и 
училищэми (СУОР) щеджэжащ, футбол клас-
сымкIэ IэщIагъэ зригъэгъуэтащ.

Иджыри СУОР-м щеджэу Абидокъуэр щы-
джэгуащ езы училищэм и командэм, пIалъэ 
кIыхькIэ щытащ командэм и капитану. Став-
рополь къалэм и командэ нэхъыщхьэм - 
«Динамо»-м - хэту, и ныбжьыр илъэс 17-м нэса 
къудейуэ, урысейпсо зэпеуэм пашэныгъэ къы-
щахьауэ щытащ, икIи а крайм и чемпионатым 
«Футболист нэхъыфI» щыхъуащ.

Илъэс бжыгъэкIэ Вадим и зэфIэкI щигъэ-
лъэгъуащ, щытхъуи щиIащ Пятигорск и «Мэ-
шыкъуэ-КМВ» командэм.

ИужькIэ, Къэрэшей-Шэрджэсым футболыр 
зи щIасэхэр илъэс 20 хъуауэ зы щIэхъуэпсар - 
республикэм профессиональнэ командэ 

иIэныр - хэгъэгум и Iэтащхьэм и фIыщIэкIэ 
къы щагъэщIэрэщIэжым, япэ дыдэ абы щы-
джэ гуну кърагъэблэгъахэм ящыщщ Абидо-
къуэ Вадим. ЗанщIэуи командэм и ка питан 
 хъуну дзыхь кърагъэзащ. 

Щыуатэкъым къызэгъэпэщакIуэхэр Аби-
докъуэм хуащIа дзыхьымкIэ. Пэжщ, футбо-
лыр командэ псом я къару щагъэлъагъуэ 
 джэгукIэщ. Ауэ, къызэгъэпэщакIуэ зэчий ин 
зыбгъэдэлъ капитан, пашэ уиIэныр уасэншэщ. 
Апхуэдэщ Вадим. 

Футбол джэгупIэ утыкум КъШР-м и про-
фессиональнэ командэ зэримыхьэрэ илъэс 
20 дэкIауэ, 2023 гъэм накъыгъэм и 31-м 
 республикэм и стадион къагъэщIэрэщIэжам 
III дивизионым Кавказ Ищхъэрэ, Ипщэ щIы-
налъэхэр къызэщIэзыубыдэ чемпионатыр 
къы щызэIуахауэ щытащ. А махуэм Къэрэшей-
Шэрджэсым и «Нарт» командэ цIэрыIуэм и 
япэ джэгугъуэр дригъэкIуэкIат Каспийск къи-
кIа «УОР-Дагъыс тан»-м. ИкIи стадионым ис 
цIыхухэм, футболыр зигу къэкIахэм я Iэгуауэ 
иным щIэту, «Нартым» 4:2-уэ текIуэныгъэр 
 къихьауэ щытащ...

Мазитхум къриубыдэу екIуэкIащ футбол ко-
мандэ 16 щызэпэщIэта чемпионатыр. Зыми 
къыхимыгъэщIауэ, кIэух джэгугъуэм «Нар-
тыр» нэсащ. Абы икIын папщIэ зыпэщIэувар 
Ростов областым хыхьэ Каменск-Шахтинск 
къалэм и «Строитель» командэрат.

Финал ныкъуэм ахэр щызэпэщIэхуагъэххэт, 
«Нартым» абдежым япэ дыдэу щыфIахьат.

Жэпуэгъуэм и 14-м Черкесск щекIуэкIащ мы 
командитIым я етIуанэ зэпэщIэтыныгъэр. Ар 
финалрат.

ЖыпIэнурамэ, «Нартыр» псэемыблэжу 
джэ гуащ, футболыр зи щIасэхэм Iэгуауэ 
мыухыжкIэ яIэтащ фIыуэ ялъагъу командэм и 
дэтхэнэ ехъулIэныгъэри. Апхуэдэт, мы зэ-
дэджэгугъуэм «Нартым» и футболистхэу 
 ко мандэм и капитан Абидокъуэ Вадимрэ 
 гъуащхьауэ КIурашын Азэмэтрэ дахуа топи-
тIыр.

ЗэпэщIэтыныгъэр 2:2-уэ иухами, ипэкIэ 
къызэрыхагъэщIауэ щыта бжыгъэр «Нартым» 
зэран къыхуэхъуащ… Арами, чемпионатым 
япэ-етIуанэ увыпIэхэр къыщызыхьа коман-
дэхэр етIуанэ лигэм щыджэгуну Iэмал къра-
тащ.

«Нартым» и капитан Абидокъуэ Вадим куэд-
кIэ узыщызыгъэгугъ футболистщ. Ди гуапэщ 
ди лъэпкъэгъу щIалэм и мурадхэр къехъулIэ-
ну, «Нартыр» утыку нэхъ инхэм иришэну. 

НЭЩIЭПЫДЖЭ  Замирэ. 

Вадим и «вагъуэ»

Ислъэмейдэсхэр
токIуэ

кIым кIэлъыплъащ икIи 
къызэхуэсахэм я пащхьэм 
къыщыпсэлъащ Бахъсэн 
щIыналъэм и администра -
цэм и Iэтащхьэ Балъкъыз 
Артур. 

Зэпеуэхэм къарикIуахэр 
зэхалъхьэжа нэужь наIуэ 
къы зэрыхъуащи, япэ 
 увы пIэр къихьащ Ислъэ-
мей  къуажэм и командэм, 
етI уанэ хъуащ Шэджэм 
къалэм и лIыкIуэхэр, 
ещанэр Прохладнэ къа-
лэрщ. 

Япэ увыпIищыр къэзы-
хьахэм иратащ кубокхэр, 
медалхэр, щIыхь тхылъ-
хэр. Ахэр къыбгъэдэкIащ 
 Бахъсэн щIыналъэ адми-
нистрацэм щIа лэгъуалэм 
ядэлэжьэнымкIэ и къуда-
мэм. 

ХЬЭЩЫКЪУЕЙ  Олег. 

Ди газетым зэрытетащи, Осетие 
Ищхъэрэ - Алание Республикэм 
хыхьэ Фиагдон Ипщэ къуажэм и 
«Роза ветров» хьэщIэщым жэпуэ-
гъуэм и 24-м щыщIэдзауэ 27 
пщIондэ щекIуэкIащ террориз-
мэмрэ экстремизмэмрэ пэщIэ-
тынымкIэ «Мамырыгъэм и щIы-
налъэ-2023» II лъэпкъыбэ зэIу-
щIэр. Абы хэтащ КИФЩI-м и 
 хэ гъэгухэм, Абхъаз, Осетие Ип-          
щэ республикэхэм, Ставрополь 
крайм я хъыбарегъащIэ Iэна-
тIэхэм я лэжьакIуэ 50-м щIигъу.

АР ирагъэжьащ «Эпоха манипу-
ляций сознанием: вызовы, угрозы, 
ответы» пленарнэ зэIущIэмкIэ. 
 УФ-м щIыхь зиIэ и журналист, «Ком-
сомольская правда» газетым и 
лэжьакIуэ Сапожниковэ Галинэ 
къы теувыIащ хъыбар нэпцIхэр 
 куэду цIыхухэм хахьэ щыхъуа ди 
 зэманым пэжыр щызэхэбгъэкIыну 
гугъуми, абы мыхьэнэшхуэ зэри-
Iэм, фIагъ ин хэлъу журналистхэм 
хъыбарыщIэхэр цIыхубэм я деж 
 нахьэсын, нобэ ахэр зыгъэгузавэ 
Iуэху зэIумыбзхэм Iэмал имыIэу 
тепсэлъыхьын, и хэкIыпIэ къэгъуэ-
тын зэрыхуейм. 

Осетие Ищхъэрэ - Алание Рес-
публикэм и Iэтащхьэ Меняйлэ Сер-
гей и псалъэм къыхигъэщащ Уры-
сейм и дзэ-политикэ унафэщIхэр 
зигу иримыхьхэр зэрыщыIэр, къэ-
ралым щыщыIэ щытыкIэм зра-
гъэхъуэжын я мураду, абыхэм 
ящыщ куэд цIыхубэм я гупсысэр 
зыхуей лъэныкъуэмкIэ яIуэнтIэну, 
къэралым и лъапIэныгъэхэр хэутэн 
ящIыну и ужь зэритыр. Ар къе-
хъулIэн щхьэкIэ зыхуеину «Iэмэ-
псымэ» псори яIэщ. КъыкIэ лъы-
кIуэу, цIыхубэм «мывэ» хадзэнырщ 
къэнэжыр. Республикэм и Iэтащ-
хьэм жиIащ хъыбар нэпцIхэмкIэ 
цIыхухэм я гупсысэр «щагъэут-
хъуэ» зэманым къэрал унафэр 
зыIэщIэлъхэмрэ журналистхэмрэ 
зэпсэлъэну, зэIущIэну Iэмал щы-
Iэным мыхьэнэшхуэ зэриIэр. Абы 
журналистхэм захуигъэзащ хъы-
барыпцIхэм зыщахъумэну, цIыху-
бэр езыр-езыру гупсысэну, хэмы-
лъэдэну къыхураджэну, хъыбархэм 
я пэжагъыр лъэныкъуэхэм зэха-
гъэкIыну. 

- ПщIэ хуэтщIу тхъумэну ди къа-
лэнщ ди лъапIэныгъэхэр. Ди бий -
хэр хущIокъу езыхэм лъапIэныгъэу 
 къалъытэм дытрашэну. Ар къай-
хъулIэмэ, дэ лъэпкъыу дыкъызэ-
тенэжынукъым. Къэрал лъэщ ды-
зэрыхъуар, зэрызыдужьыр дэр 
 нэ мыщI адрей хэкухэм зэра  фIэ-
мыфIырщ а псом я лъабжьэр, - 
жиIащ Меняйлэ Сергей.

ЗэIущIэм къыщыпсэлъащ жур-
налист, дзэ корреспондент, «РТ 
док» каналыр къызэIузыха икIи ар 
зыгъэлажьэ, Кавказым щыпсэу 
лъэпкъхэм я тхыдэ, щэнхабзэ 
 хъугъуэфIыгъуэхэр хъумэным 
 хуэгъэпса «Маяки дружбы. Башни 
Кавказа» щIалэгъуалэ проектыр 
къызэзыгъэпэща Гусаров Руслан, 
УФ-м щIыхь зиIэ и журналист, «Ме-
диашкола: дальневосточный ре-
портёр», «МедиаАкадемия». Даль-
ний Восток» проектхэм я унафэщI, 
журналист цIэрыIуэ Бабков Алек-
сей, «Цифровая армия России» 
проектыр зи жэрдэм Райская Аннэ, 
«Граница настоящего» хъыбаре-
гъащIэ-аналитикэ центрым и 

Иджырей  зэIумыбзхэм
зэрыпэщIэтынум  и  кIуапIэхэр

КъБР-м и Шэджэм щIыналъэм хыхьэ Нартан 
 къуажэм ЩэнхабзэмкIэ и унэм щекIуэкIащ дзэм, 
Хэкур фIыуэ лъагъуным теухуа уэрэдхэмкIэ щы-
зэпеуа «Время выбрало нас» фестивалыр. Ар фэ-
еплъ хуащIащ Къэбэрдей-Балъкъэрым щыщхэу  
зи къулыкъу зыгъэзащIэу зауэхэмрэ дзэхэм я 
зэпэщIэтыныгъэхэмрэ хэкIуэда щIалэхэм. 

ФЕСТИВАЛЫР къызэригъэпэщащ дзэм къулыкъу 
щызыщIэу ныкъуэдыкъуэ хъуахэм я «ВоИн» урысей-
псо жылагъуэ зэгухьэныгъэм Къэбэрдей-Балъ-
къэрым щиIэ къудамэм. Зэхыхьэр ирагъэкIуэкIащ 
«СВАЛВВК», «Наследие» IуэхущIапIэхэм, Шэджэм 
район администрацэм я лэжьакIуэхэр я дэIэпы-
къуэгъуу. 

КъБР-м и Парламентым и депутат, «ВоИн» Iуэху-
щIапIэм и щIыналъэ къудамэм и унафэщI Тхьэ-
гъэлэдж Тимуррэ Нартан къуажэ администрацэм и 
IэщIагъэлI нэхъыщхьэ Шэрий Залинэрэ фестива -
лым хэтхэмрэ абы къеблэгъа хьэщIэхэмрэ фIэхъус -
кIэ зыхуагъэзащ. Къэпсэлъахэм къыхагъэщащ 
 мып хуэдэ зэхыхьэхэм нобэ мыхьэнэшхуэ зэраIэр. 

Зэпеуэм кърихьэлIат зауэм ныкъуэдыкъуэ щыхъуа-
хэр, зауэмрэ дзэ къулыкъумрэ я ветеранхэр, КъБР-м 
и Шэджэм, Аруан, Iуащхьэмахуэ районхэм, Налшык 
къалэм щыщ щIалэгъуалэр. Зэхьэзэхуэм хэтахэр я 
ныбжь елъытауэ гупитIу ягуэшат - «Ветеранхэр», 
«ЩIалэгъуалэ». Абыхэм къахэжаныкIахэм щIыхь 
тхылъхэр, медалхэр, кубокхэр тыгъэ хуащIащ. Гран-
при саугъэтыр хуагъэфэщащ. 

«ЩIалэгъуалэ» гупым щытекIуащ Шэрий Данэ 
(Налшык), Щокъуий Саидэ (Нартан), Джыназ Ма-
рьям (Тырныауз). «Ветеранхэм» ящыщ ДыщэкI Ар -
тур (Налшык) саугъэт нэхъыщхьэр хуагъэфэщащ, я 
зэфIэкI кIэ нэхъыжьхэм къахэщащ ХьэцIыкIу Анзор 
(Нарт къалэ), Щоджэн Заур (Нартан), Якимов Андрей 
(Нарткъалэ). 

Тхьэгъэлэдж Тимур фIыщIэ яхуищIащ зэхьэзэхуэм 
хэтахэм, абы зыкърезыгъэхьэлIахэм, къэпщытакIуэ 
гупым, Нартан къуажэм ЩэнхабзэмкIэ унэм и лэ-
жьакIуэхэм икIи къыхигъэщащ зэхыхьэ гуапэр гъэ 
къэс къызэрагъэпэщыну зэрыщыгугъыр. 

БЖЬЫХЬЭЛI  Розэ.

унафэщI, политолог Амелинэ Янэ, 
нэгъуэщIхэри. 

Абыхэм я псалъэм къыхагъэщащ 
Урысейм щыпсэу цIыхухэм я 
акъылыр зыгъэутхъуэну нэхъыбэу          
иужь итыр Америкэм и Штат Зэ-
гуэтхэр зэрыарар. Нэхъыбэу зы-
щIэбэныр ди экономикэр е щIы-
налъэхэркъым, атIэ цIыхухэм я 
акъылымрэ гупсысэмрэщ. Ди 
къэралым исхэм яку IэрыщIу къау-
гъэхэр къыщагъэхъу, езыхэр зы-
хуей политикэ гъуэгумкIэ дунэтIын 
папщIэ. 

- ЯпэщIыкIэ цIыхухэм я гумрэ я 
псэмрэ дохьэ, итIанэ ар къагъэ сэ-
бэпри, зэрыхуейуэ кърагъэкIэрэ-
хъуэкIыж. Абы мыхъумыщIагъэ хэ-
лъу е ар хабзэм къемызэгъыу пху-
жыIэнукъым. Ар щабэу къагъэ-
сэбэп Iэмалщ, уеблэмэ унагъуэри 
къызэщIрагъэубыдэу, - жеIэ Гуса-
ров Руслан. - Кавказ Ищхъэрэм и 
щIыналъэхэм зыщаужь, дэтхэнэ 
щIыпIэми я къалэнхэр щагъэзащIэ 
зэманым щытыкIэм зыщрагъэ-
хъуэжыну иужь итхэщ. 

«Цифровая армия России» про-
ектыр зыгъэхьэзыра Райская Аннэ 
зэрыжиIэмкIэ, КъухьэпIэм а Iэма-
лым мазэм къриубыдэу доллар 
 мелуан 270-рэ трегъэкIуадэ. АбыкIэ 
къэщхьэпэну къалъытэ блогерхэр, 
журналистхэр, экспертхэр къащэху. 
Къэбгъэлъагъуэмэ, Пентагоным и 
бюджетым и Iыхьэ щанэр зытри-
гъэкIуадэр танкхэркъым е Iэщэхэр-
къым, атIэ хъыбарегъащIэ Iэна-
тIэхэр и нэIэ зэрыщIигъэувэнымрэ 
езым и фейдэ зыхэлъ абыхэм жаIэу 
ящIы нымрэщ. Аннэ къызэрилъы-
тэмкIэ, абы упэщIэтыфынущ, хъы-
бархэр пцIырэ пэжрэ зэхэбгъэкIы-
фу зеб гъасэмэ, а IуэхумкIэ пщIэ нэ-
хъ зиIэхэм жаIэмрэ къагъэлъагъуэм-
рэ зыщыбгъэгъуазэмэ. 

- Дзэ Iуэху хэхам зэрыщIидзэрэ 
 социальнэ сайтхэмрэ мессенджер-
хэмрэ къагъэсэбэпу ирагъэкIуэкI 
хъыбарегъащIэ зауэм кIэ еттын 
 хуейщ. Ар шынагъуэщ цIыхубэмрэ 
лъэпкъхэмрэ я дежкIэ икIи икIэ-
щIыпIэкIэ текIуэныгъэр зыIэрыд-
гъэхьэн хуейщ, - жиIащ Райская 
 Аннэ. 

ЗэIущIэм хэтахэр драгъэплъащ 
 Гусаров Руслан «Сила» зыфIища и 
документальнэ фильмым. Ар теу-
хуащ Украинэм щекIуэкI дзэ опера-
цэ хэхам, абы къулыкъу щызы-
щIэхэм ядэIэпыкъу волонтёрхэм, 
къызэрыгуэкI цIыхухэм. Фильмым 
къыщыгъэлъэгъуащ Осетие Ищ-
хъэрэ - Аланием, Кемеровэ, Калугэ, 
нэгъуэщI къалэхэм къыщызэрагъэ-
пэщ дэIэпыкъуныгъэхэр къулыкъу 
зыщIэхэм зэрыхуашэм. Языны-
къуэхэм фэилъхьэгъуэ хуабэхэр яд, 
адрейхэм лъэпкъ шхыныгъуэхэр 
ягъэхьэзыр, хьэкухэр, нэгъуэщI зы-
хуей-зыщыщIэхэр ящI. Ахэр зэ-
къуегъэувэ зауэлIхэм ядэIэпыкъуну 
гупыж зэращIым, псэзэпылъхьэпIэ 
IэнатIэм Iутхэм гулъытэ зэрыхуа-
щIым. КъыжыIапхъэщ лэжьыгъэр 

зей Гусаров Руслан къэрал дамы-
гъэхэмрэ саугъэтхэмрэ къызэры-
хуагъэфэщар, «Хэкум и деж щиIэ 
фIыщIэм папщIэ» орденым езанэ 
нагъыщэ зиIэ и медалыр щIыгъуу.

Фильмыр тезыхахэр Белгородскэ 
областым щыIащ икIи волонтёрхэм 
я гъусэу зауэлIхэм я деж кIуэри 
 яIущIащ. ЩIалэхэм жаIащ Урысейм 
щыпсэухэм я гулъытэмрэ лъа гъу-
ныгъэмрэ абыхэм я дежкIэ мы-
хьэнэшхуэ зэриIэр. Лэжьыгъэм 
къыщыгъэлъэгъуащ Храбрых Люд-
милэ къызэригъэпэща «Золотые 
руки ангела» волонтёр уры сейпсо 
зэгухьэныгъэм хэтхэм я IэрыкIхэр. 
Абыхэм уIэгъэ хъуахэр зэрагъэIэп-
хъуэ сеткэхэр, шэху уэздыгъэхэр 
ящI. Апхуэдэу фильмым щыдо-
лъагъу дзэ Iуэху хэхам хэт дзэ кор-
респондент, «Алания», «Осетия» 
батальонхэм къулыкъу щызы щIэ 
Мамсуров Георгий. Фильмым щыщ 
Iыхьэ хухахащ Осетие Ипщэм щып-
сэу мамыр цIыхухэмрэ къулыкъу 
зыщIэ щIалэхэмрэ я гъащIэм. 

- Псоми зэрытщIэщи, ди къарур - 
пэжырщ. Фильмыр щытетхым 
къыдгурыIуащ Урысейм щыпсэу 
лъэпкъхэм ди къару нэхъыщхьэр ди 
зэкъуэтыныгъэр зэрыарар, - жиIащ 
Гусаров Руслан. 

ЗэIущIэм и программэм хыхьэу 
къэпщытакIуэхэм, политологхэм, 
журналистхэм лекцэ, мастер-класс 
щхьэпэхэр ятащ. Псалъэм папщIэ, 
Райская Аннэ къытеувыIащ ди 
 бийхэм къагъэсэбэп хъыбарегъа-
щIэ Iэмалхэр зыхуэдэм. Апхуэдэщ 
социальнэ сайтхэм щатх коммен-
тарийхэр, сайтым и лэжьыгъэр къы-
зэрагъэувыIэр, экстремист лъаб-
жьэ зиIэ сабий комиксхэр. «Циф-
ровая армия России» проектыр 
зыхуэунэтIар ди бийхэм Интерне-
тым щызэбграгъэх хъыбарыпцI-
хэмрэ мемхэмрэ япэщIэтынырщ. 

Сапожниковэ Галинэ тепсэ лъы-
хьащ Iуэхур ткIий щыхъуа ди зэ-
маным журналистикэм къезэгъ-
хэмрэ къемызэгъхэмрэ. Апхуэдэщ 
пта псалъэр бгъэпэжын, зи тхы-
гъэрэ сурэтрэ тебдзэ цIыхум и пIэ 
уиувэн, интервью къызэIыпхар, 
тхы гъэр тебдзэн ипэ, Iэмал имыIэу 
ебгъэджэжын, хъыбарыр пэжрэ 
пцIырэ зэхэбгъэкIын зэрыхуейр, 
хъыбарым пщIэ щIэпт зэрымыхъу-
нур, нэгъуэщI  чэнджэщ щхьэпэхэ-
ри. 

- Ди бийхэм сыт щыгъуи набдзэ-
губдзаплъэу Кавказым я нэIэ къы-
тетщ. Лъэпкъ зэмылIэужьыгъуэхэр 
зэрыщыпсэумрэ ахэр дин зэхуэ мы-
дэхэм зэритымрэ къагъэсэбэп я 
 мурад бзаджэхэр зыIэрагъэхьэн 
папщIэ. ХъыбарегъащIэ IуэхущIа-
пIэхэм я лэжьакIуэхэм къалэныш-
хуэ ягъэзэщIэн хуей мэхъу абыхэм 
зэрапэщIэтыпхъэм теухуауэ, - 
жиIащ Амелинэ Янэ. 

Мамсуров Георгий дзэ Iуэху хэхам 
зэрыщыIам теухуа и лэжьыгъэхэр 
игъэлъэгъуащ. КъищынэмыщIауэ, 
зэIущIэм хэтахэр ирагъэплъащ 

Осетие Ищхъэрэ - Алание Рес-
публикэм Печатымрэ цIыхубэ ком-
муникацэхэмкIэ и къэрал коми-
тетым терроризмэмрэ экстремиз-
мэмрэ япэщIэтыным теухуа, ма-
мырыгъэм къыхуезыджэ и 
ви деонэтынхэм.

ЗэIущIэм и иужьрей махуэм 
 Осетие Ищхъэрэ - Алание Рес-
публикэм и МЧС-мрэ республикэм 
и къэлъыхъуакIуэ-къегъэлакIуэ гу-
пымрэ журналистхэм папщIэ блог-
тур ирагъэкIуэкIащ. Фиагдон Ип - 
щэ къуажэм мафIэс-къегъэлакIуэ 
 утыкухэр щаухуэри, IэщIагъэлIхэм 
абы журналистхэр щыхуагъэсащ 
япэ медицинэ хуэIухуэщIэм, гузэвэ-
гъуэм хэта цIыхум узэрепсэлъэну 
щIыкIэм. МафIэсгъэункIыфI фэи-
лъхьэгъуэр щрагъэтIагъэри, ма-
фIэсгъэункIыфI, радио-химие зы-
хъумэжыныгъэмкIэ Iэмэпсымэхэр, 
къызэрыбгъэсэбэпынум хагъэгъуэ-
защ. 

Хип-хоп макъамэ лIэужьыгъуэм 
дихьэххэм папщIэ ирагъэкIуэкIа 
«Искра» зэпеуэм хэтахэр ягъэ-
лъэпIащ икIи абы щытекIуахэм 
ягъэ дэхащ зэIущIэр щызэхуащIыж 
пшыхьым и концертыр. 

Осетие Ищхъэрэ - Алание, Осе-
тие Ипщэ республикэхэм щыщ 
уэрэджыIакIуэ пщIы бжыгъэхэр 
зыхэта зэпеуэм и япэ увыпIэр 
 хуагъэфэщащ Осетие Ипщэ Рес-
публикэм и уэрэджыIакIуэхэу Ла-
лиев Альбертрэ Икаевэ Миленэрэ. 
Абыхэм ягъэзэщIащ зэхьэзэхуэм 
папщIэ ирагъэтха, 2004 гъэм фо-
кIадэм и 1-м Беслъэн къалэм и 
курыт еджапIэм къыщыхъуа гузэ-
вэгъуэм теухуа «Город ангелов» 
уэрэдыр. Къыхэщыпхъэщ, уэрэдым 
и псалъэри макъамэри а тIум 
зэрызэдатхар. Ар урысыбзэкIэ ира-
гъэтхащ, дуней псом щыпсэу 
лъэпкъхэм я деж нахьэсын, апхуэ -
дэ насыпыншагъэ сабийхэм я 
щхьэм къримыкIуэн папщIэ.

- «Мамырыгъэм и щIыналъэ- 
2023» зэIущIэр зэрыдубзыхуам 
хуэдэу къыдэхъулIауэ къыдолъытэ. 
Зэхыхьэр гъэщIэгъуэн  хъуащ, - 
жиIащ Габаловэ Мадинэ. - ЦIыхухэм 
я гупсысэр ягъэутхъуэну иужь зэри-
тым, «хъыбарегъащIэ  зауэм» узэ-
ры пэщIэтынум дытеп сэлъыхьащ. 
Дзэ корреспондентхэм депсэлъэ -
ну, я лэжьыгъэхэм дыкIэлъыплъы-
ну, абыхэм дытеп сэлъыхьыну Iэмал 
диIащ. Куэд и  уасэщ къэрал уна-
фэщIхэмрэ журналистхэмрэ зэры-
зэрыщIэм. Аб хъаз Республикэм 
щыщ хэр мы гъэм япэу Iуэхум къы-
хэтшащи, абы дыщогуфIыкI.

КъыжыIапхъэщ, Кавказым щып-
сэу лъэпкъхэм зэрахабзэу, осе-
тинхэр гуапэу къызэрытIущIар, хьэ-
щIагъэ ин къызэрыткIэлъызэ ра-
хьар. Мы гъэм етIуанэу къызэ ра-
гъэпэщ журналист зэхыхьэшхуэм и 
щIэупщIэм кIуэ пэтми зэрыхэ хъуэр 
нэрылъагъущ.

Тхыгъэри  сурэтхэри
ТЕКIУЖЬ  Заретэ  ейщ.

Жанхъуэтекъуэ къуажэм 
дэт паркым жыгыщIэу 100 
щыхасащ.

«КЪАЛЭМРЭ псэупIэхэм -
рэ» лъэпкъ пэхуэщIэм хиу-
быдэу илъэситI ипэкIэ къы-
зэIуахауэ щыта зыгъэпсэхупIэ 
щIыпIэм метр 300 и кIы-
хьагъщ, плиткэхэмкIэ къи-
щIыкIа лъэс зекIуапIэхэр, са-
бий джэгупIэхэр иIэщ, уэзды-
гъэхэмкIэ къэгъэнэхуащ, те-
тIысхьэпIэ дахэхэр итщ, екIуу 
къэщIыхьыжащ. Паркыр къы-
зыхуэтыжыр жыгыщIэхэра ти, 
дяпэкIэ ар ягъэдэхэнущ 
 бзииху, пхъэхуей, чэщей, туе 
жыгхэм. Къуажэдэсхэр икъу-
кIэ щыгуфIыкIащ къуажэм и 
теплъэр зыгъэдахэ паркыр 
 нэхъри зэIузэпэщ зэращIым.

«Мэзхэр дывгъэхъумэ» къэ-
рал пэхуэщIэри зытелажьэр 
жыгыщIэхэр хэсэнырщ. Абы и 
къызэгъэпэщакIуэхэм пщэ-
рылъ зыщащIыжащ Урысейм 
и щIыналъэ псоми жыгыщIэу 
мелуан 70 щыхасэну. Къэ-
бэрдей-Балъкъэрыр а Iуэхум 
жыджэру хэтхэм ящыщщ. 
Илъэс зэкIэлъыкIуэхэм ди 
щIыналъэм жыг зэмылIэу-
жьыгъуэу гектар 1500-рэ щы-
хасащ. Гъэ кIуам и закъуэ ха-
сар 5200-м ноблагъэ, мы 
илъэсыр икIыху иджыри жы-
гыщIэ мин 60 хасэну я му-
радщ.

ПэхуэщIэр жыджэру ща-
гъэзащIэ Iуащхьэмахуэ щIы-
налъэми. «Iуащхьэмахуэ лъа-
пэ» лъэпкъ паркым иджыпс -
ту щыщIэдзауэ ирегъэблагъэ 
жыг хэсэным хэтыну хуей 
 волонтёрхэр. Абы имызакъуэу 
ахэр къабзагъэми кIэлъып-
лъынущ: кIэрыхубжьэрыхухэр 
зэщIакъуэнущ, «щIыуэпс да-
хэм и лъагъуэ» зыфIаща щIы-
пIэхэр зыхуей хуагъэзэнущ. 

ШЭРЭДЖ  Дисэ.

ЖыгыщIэхэр  хасэ

ЗэIущIэхэр


